
Teganau a’r Dinesydd

Mae’'n debygol bod Esyllt Anwyl wedi galw
yn stondin Y Dinesydd yn Nhafwyl a holi os

/4\,,}\;%/) oedd hi'n bosibl iddi dderbyn copiau i'w
% W gwerthu yn ei siop gymharol newydd yn
Testuay Arcéd Morgan — Tegannau Albatros.

Albatros

it Bellach mae 11 siop / caffi lle medrwch
alw i mewn i brynu copi caled. Mae rhestr
o’r rhain wastad i’'w cael ar waelod tudalen 2 o’n papur bro.

Felly pan gewch gyfle, beth am alw gydag Esyllt. Bydd hi'n
Nadolig eto maes o law a bydd angen teganau fel anrhegion.
Mae’n bwysig bod y rhai bach yn dysgu chwarae trwy'r
Gymraeg. Mae’n siwr y bydd Tegannau Albatros o gymorth.

> \"?’,; .
 Pwyllgor Y Dinesydd-ac erai wynhaus
y - pryd ar 61 y Cyfarfod:Blynyddol

Nid yw pwylligor Y Dinesydd o
angenrheidrwydd yn cytuno a phob barn
a fynegir gan y cyfranwyr.

Siopau lle gwerthir
Y Dinesydd

CABAN, Pontcanna
CAFFI BLOC, Parc Fictoria
CAFFI FFLOC, Heol Ddwyreiniol y Bontfaen
CANT A MIL, 11 Whitchurch Rd.
DERI STORES, Rhiwbeina
GRIFFIN BOOKS, Penarth
PAPERWEIGHT, 22 Wellfield Road
SIOP FACH CAERDYDD, Arcéd Frenhinol
TEGANNAU ALBATROS, 10 Arcéd Morgan
Y FELIN, Yr Eglwys Newydd
VICTORIA FEARN GALLERY, Rhiwbeina

2


mailto:iestynd@gmail.com
mailto:aloevans@gmail.com

Dyma fi ndl yn y tresi ar 0l seibiant dros yr haf gan
obeithio hefyd eich bod chi ddarllenwyr y golofn hon
wedi mwynhau seibiant ac yn barod i wynebu tymor
prysur arall yn eich hanes! Hyd yn hyn mae hi wedi
bod yn flwyddyn llawn cyffro, drama, tristwch, rhyfela
a thrais ac ati. Hefyd, cawsom wanwyn gwlyb a diflas
a haf symol ond y gobaith ydy i ni brofi haf bach
Mihangel i godi ein calonnau cyn dyfodiad y gaeaf i'n
diflasu!

Daeth yr Eisteddfod ym Mhontypridd &a’r
Chwaraeon Olympaidd ym Mharis i ben yr un
penwythnos a’r ddau ddigwyddiad wedi bod yn
llwyddiant digamsyniol er gwaethaf tywydd cyfnewidiol
0 dro i dro. Teimlais i drueni dros drefnwyr y
Chwaraeon Olympaidd wrth wylior Seremoni
Agoriadol ar y teledu hefor glaw yn syrthio'n
ddidrugaredd. Cafwyd glaw trwm ar ddydd lau yr
Eisteddfod a glaw mén ar y dydd Sadwrn ond wrth lwc
wnaeth hynny ddim rhwystro’r Eisteddfodwyr rhag
ymweld &'r Eisteddfod yn eu miloedd.

Bydd yr Eisteddfod hon yn aros yn hir yn y cof gan
fod yr ardal gyfan wedi croesawu’r Eisteddfod &
breichiau agored a phawb yn tystio am y trefniadau
campus diolch yn bennaf i waith clodwiw Helen
Prosser, Cadeirydd y Pwyllgor Gwaith a’i thim. Buodd
yn Eisteddfod hynod o emosiynol iddi hi gan mai ei
mab Gwynfor Dafydd enillodd Goron yr Eisteddfod.

Yn anffodus yn ystod yr haf cafodd y genedl nifer o
golledion sef Eirlys Parri, 74 oed, Charles Arch, 89
oed a Mair Jenkin Jones, 94 oed ar tri wedi bod yn
amlwg yn eu gwahanol feysydd. Odd llais hudolus gan
y gantores Eirlys Parri, gynt o Forfa Nefyn, a swynodd
y genedl gydai llais. Yna Charles Arch o
Bontrhydfendigaid &’i lais yn gyfarwydd i filoedd yn y
Sioe Amaethyddol yn Llanelwedd wrth iddo gyhoeddi
yn y ddwy iaith yn y prif gylch am flynyddoedd. Wedyn
Mair Jenkin Jones o Lanystumdwy a fu yn un o
hoelion wyth Mudiad Meithrin. Hi gynigiodd ein bod yn
sefydlu’r Mudiad mewn cyfarfod ar Faes Eisteddfod
Bangor Awst 1971. Yna ym mis Medi yr un flwyddyn
cynhaliwyd Cynhadledd yn Aberystwyth i roi
bodolaeth i'r Mudiad. Gwnaeth Mair wasanaethu fel
Swyddog Datblygu i'r Mudiad a hefyd buodd yn Is
Gadeirydd ar un adeg. Coffa da am vy tri.

Mae eleni wedi bod yn flwyddyn digon cythryblus
yn y byd gwleidyddol rhwng yr Etholiad Cyffredinol ac
ethol y trydydd Prif Weinidog mewn blwyddyn yn y
Senedd ym Mae Caerdydd. Erbyn hyn mae sylw'r byd
wedi dechrau canolbwyntio ar yr Etholiad Arlywyddol

yn yr Amerig sydd yn digwydd ym mis Tachwedd.
Collodd y Toriaid yn rhacs yn yr Etholiad Cyffredinol
ym Mhrydain a rwan mae’r Blaid Lafur yn ben, dan
arweiniad Syr Keir Starmer gan obeithio y bydd yntau
yn gallu codir wlad nél ar ei thraed ar 6l y
blynyddoedd llwm dan y Toriaid. Diddorol nodi bod y
Fonesig Victoria Starmer, gwraig y Prif Weinidog wedi
bod yn fyfyrwraig ym Mhrifysgol Caerdydd yn astudio’r
gyfraith a chymdeithaseg a bu’'n Llywydd y Myfyrwyr
yn y Coleg.

Yma yng Nghymru gwnaeth y Blaid Lafur ddewis
Eluned Morgan i olynu Vaughan Gething ac yntau ond
wedi para pedwar mis yn y swydd. Mae hi’'n dod o
Drelai lle odd ei thad y Cynghorydd Bob Morgan yn
ficer yn Eglwys yr Atgyfodiad yno. Mynychodd Ysgol
Gyfun Glantaf cyn mynd i astudio yng Ngholeg yr
Iwerydd yn San Dunwyd ym Mro Morgannwg. Mae
hi'n wraig brofiadol yn wleidyddol gan iddi fod yn
Aelod Seneddol yn y Senedd Ewropeaidd ac am
gyfnod buodd yn eistedd yn Nhy’r Arglwyddi yn
Llundain. Mae talcen caled o’i blaen gan fod cymaint o
broblemau i’'w datrys ac felly rhaid dymuno’n dda iddi
yn ei swydd newydd.

Fel dywedais i gynnau fach cafwyd chwip o
Eisteddfod ym Mhontypridd a rwan rhaid edrych
ymlaen at Eisteddfod Wrecsam 2025 dan arweiniad
Llinos Roberts, Cadeirydd Pwyligor Gwaith yr
Eisteddfod honno. Cafwyd Eisteddfod yr Urdd safonol
ym Meifod, Powys ndl adeg y Sulgwyn a rwan rhaid
edrych ymlaen at fynd i Barc Margam yn ardal Port
Talbot yn 2025. Yna ym Mén yn 2026 ac yn 2027
bydd dinas Casnewydd yn croesawu’r Eisteddfod yno.

Rhaid llongyfarch ein hathletwyr o Gymru a
lwyddodd i ennill 13 medal ac Emma Finucane o
Gaerfyrddin yn ennill tair ohonyn nhw! Trueni bod
Cymru yn gorfod cystadlu dan faner Jac yr Undeb tra
yn chwaraeon y Gymanwlad mae ein hathletwyr yn
cystadlu dan faner y Ddraig Goch. Bydd y chwaraeon
nesa yn Los Angeles ymhen pedair blynedd.

Yn y byd chwaraeon eto mae’r cyn chwaraewr pél-
droed dros Gymru, Craig Bellamy, gynt o Sblot,
newydd ei benodi yn hyfforddwr tim pél-droed Cymru
ar 0l i Rob Page y cyn hyfforddwr golli ei le wedi i'n
tim pél-droed fethu cyrraedd yr Euros yn yr Almaen yn
yr haf.

Does dim lle ar 6l i draethu rhagor y tro hwn ac
felly tan fis Hydref hwyl fawr.



Liwyddiannau Eisteddfod Rhondda Cynon Taf

Y Profiad o Ennill Y Gadair

Roedd Eisteddfod Genedlaethol Rhondda Cynon Taf
yn wythnos a fydd yn aros yn hir iawn yn y cof. Mi
fyddwn i’n dweud hynny amdani cyn i brynhawn
Gwener gyrraedd, o ystyried cynhesed oedd croeso
Pontypridd a’r ardal ehangach, y trefniadau di-fai a
haul Parc Ynysangharad.

Ond roedd prynhawn dydd Gwener yn brofiad go
arbennig hefyd - prynhawn brawychus, a gwefreiddiol.
Wedi bron i dri mis o gadwr
gyfrinach fy mod i wedi ennill y
Gadair rhwng nifer fach o deulu a
ffrindiau agos, aethon ni i farchnad
Pontypridd amser cinio a chael
pryd bendigedig o ffagots, sglodion
a phys er mwyn trio ymlacio.

Yna, aeth Sian, fy mhartner, a
finnau mewn it Maes a chael tro
sydyn cyn canfod ein seddi yn y
Pafiliwn. Unwaith i’r seremoni
ddechrau, mi fedrais ymlacio,
diolch i'r modd urddasol ac agos-
atoch y perfformiodd yr
Archdderwydd Mererid Hopwood
ei rol.

Roedd y nos Wener ganlynol yn
brofiad hyfryd - gyda ffrindiau,
teulu, yn ogystal & rhai pobl nad
oeddwn i'n eu hadnabod yn dod

draw i longyfarch. Ond mae’r profiad yn yr wythnosau
wedi’r Eisteddfod wedi bod yr un mor braf.

Bydd rhai darllenwyr yn gwybod mai cyfres o
gerddi'n darlunio bywyd ein teulu wedi marwolaeth fy
nhad, Padrig, a gyflwynais i ar gyfer y gystadleuaeth.
Mae nifer y bobl sydd wedi cysylltu & fi i ddweud eu
bod nhw’n gallu uniaethu &’r cerddi, a ‘'mod i wedi rhoi
mewn geiriau’r hyn maen nhw wedi ei deimlo wedi colli
rhywun, yn brofiad swreal a breintiedig iawn. Yn wir,
mae clywed pobl yn dweud hyn
gyfuwch, os nad yn bwysicach nag
ennill i mi.

Mi oeddwn i braidd yn betrus am
gyflwyno’r cerddi, gan wybod, petawn
i'n ddigon ffodus i ennill, y byddai‘r
casgliad yn cael ei gyhoeddi, ynghyd
4 hanes y teulu i bob pwrpas. Ond
mae’r ymateb cynnes mae’r cerddi
wedi ei gael yn cyfiawnhau'r
penderfyniad o’'m rhan i - diolch o
galon i bawb sydd wedi cysylltu.

Mae’r Gadair wedi ymgartrefu yn
y stafell fyw yn Grangetown bellach -
ac yn cael llonydd gan Bleddyn y ci
bach! Dw i wedi rhyfeddu at sgil a
chrefft Berian Daniel - allwn i heb fod
wedi gofyn am Gadair well i'w
hennill.

Carwyn Eckley

Cor Caerdydd yn Ennill y Dwbl!

Ar ddydd Sadwrn cyntaf Eisteddfod Genedlaethol
Rhondda Cynon Taf, roedd wyth o gorau’n brwydro yn
y Gystadleuaeth Gorawl Eisteddfodau Cymru.
Gosododd yr Arweinydd, Gwawr Owen, gryn her ir
cér, gan fod y tri darn hunanddewisiad i gyd yn
ddigyfeiliant. Dim piano felly i helpu’r cantorion, ond
un fantais o hyn oedd bod y cyfeilydd, Dafydd Huw, yn
medru ymuno & rhengoedd y baswyr! Cafwyd ymateb
brwd gan y gynulleidfa, ac roedd yn amlwg fod y
beirniaid hefyd wedi eu plesio, wrth i Gor Caerdydd
gyrraedd y brig a chipior wobr gyntaf. Dyma’r
bedwaredd tro ar ddeg ir Coér ennil yn vy
Genedlaethol, ac roedd deuddeg or aelodau
gwreiddiol yn dal i ganu eleni, a chwech yn
cystadlu am y tro cyntaf.

Y nos Sadwrn canlynol, ar 6l wythnos
brysur o ddyletswyddau eisteddfodol, bu rhaid
i Gwawr adael Y Maes, er mwyn paratoi i
hedfan dramor yn gynnar y bore wedyn. A
hithau ar fin camu ar y trén gartref o
Bontypridd i'r ddinas, derbyniodd alwad ffon,
yn gofyn iddi ddychwelyd i Faes y Brifwyl ar
fyrder, er mwyn derbyn gwobr arall - sef Cor
Yr Wyl! Tipyn o gamp wrth ystyried fod 63 o
gorau wedi cystadlu yn y gwahanol
gategoriau’'n ystod yr wythnos, a’r tro cyntaf i
Gor Caerdydd ennill y clod arbennig yma. Braf
gwybod fod y Cér, sydd wedi bod yn brysur yn

canu a chystadlu ers 1992, yn cael eu hystyried fel “Y
Cér mwyaf addawol o blith holl gystadlaethau corawl
yr Eisteddfod yn nhyb y beirniaid”!

Yn anffodus, oherwydd bod nifer o'r aelodau wedi
cael eu heintio gan Covid yn ystod yr Wyl, nid oedd
cyfle i bawb ddathlu’r dwbl ar y Maes. Ond fe ddaw
cyfle’n fuan wrth i'r Cér edrych ymlaen yn eiddgar at
dymor newydd. Un o uchafbwyntiau’r Hydref fydd trip
i Eidal i gymeryd rhan yng Ngwyl Carwyn James.
Ydi, mae pethau’n edrych yn addawol iawn!

Mae croeso cynnes i unrhyw un sydd & diddordeb
mewn canu corawl, i ymuno gyda Chér Gorau Cymru!
Am fanylion pellach, cysylltwch &:
gwawr@corcaerdydd.com

Cor Taflais

‘N6l ym mis Medi 2023 fe ddaeth criw bychan o bobl
ifanc a oedd wedi ymgartrefu yn y brifddinas at ei
gilydd i sefydlu cér newydd yng Nghaerdydd - Taflais.
Gydag wyth person yn unig yn mynychu'r ymarfer
cyntaf, doedd yr un ohonom yn disgwyl gweld y cor yn
tyfu ac yn cyflawni cymaint yn ystod blwyddyn gyntaf
ei fodolaeth.

Gyda mwy o aelodau yn ymuno fesul ymarfer, fe
benderfynom gystadlu yn Eisteddfod yr Urdd ym
Meifod. Wedi ymarferion cyson a dwys, fe aeth y cor
(tua hanner cant o bobl ifanc y brifddinas) ir
Eisteddfod.

Do, fe wnaethom ein marc. Fe gipion ni’r wobr
gyntaf ar gyfer cystadleuaeth y cér bach a’r parti cerdd
dant, yr ail wobr am y cér mawr a’r parti bechgyn a'r
drydedd wobr ar gyfer y cér merched. Rhaid cydnabod
gwaith ein harweinyddion Gronw Ifan a Heledd Evans
a'n cyfeilyddion Dafydd Huw ac loan Price trwy gydol
y broses.

A ninnau wedi’'n syfrdanu o fod wedi gwneud cystal,
fe wnaethom droi ein golygon at yr Eisteddfod
Genedlaethol gan ei bod mor lleol i ni eleni.
Fe aeth dros hanner cant o’r aelodau i gystadlu ar
ddydd Sul cynta’r eisteddfod yn y gystadleuaeth corau
newydd - lle yr oedd 13 o gorau newydd eraill yn ein
herbyn.

Yn dilyn perfformiad 8 munud o hyd, dyfarnwyd mai
Taflais oedd yn fuddugol, gan sicrhau mai ni yw’r cor
cyntaf erioed i ennill y gystadleuaeth honno.
Roedd cystadlu yn yr Eisteddfod Genedlaethol a dod
i'r brig yno lai na blwyddyn ers sefydlu’r cér yn wefr.
Heb os, mae’r flwyddyn ddiwethaf wedi bod yn un i'w
chofio. Rhwng y cymdeithasu, yr ymarferion, y
perfformiadau yn y capel a’r cystadlu, mae’r cér wedi
mynd o nerth i nerth.

Wrth edych ymlaen at y flwyddyn i ddod, rydym yn
croesawu aelodau newydd i ymuno & ni ar y 5ed o
Fedi yng Nghapel y Tabernacl lle byddwn yn
ailgychwyn ein hymarferion.

Mae blwyddyn brysur
o’n blaenau gan ddechrau
wrth  berfformio  gyda’r
band Rogue Jones yng
Nghanolfan y Mileniwm fel
rhan o Wyl Llais fis
Tachwedd. Rydym hefyd
yn gobeithio cystadlu yn yr

Wyl Ban Geltaidd fis
Chwefror.
Edrychwn ymlaen at

weld beth fydd gan vy
flwyddyn nesaf i'w chynnig
i Taflais, ond tan hynny,
croeso mawr i'r sawl sydd
rhwng 20 a 30 oed ymuno
&'r coér. Mae’r manylion i
gyd ar ein cyfrif Instagram
@Taflais.
Annell Dyfri

“Perfformiad Gwbl Wefreiddiol yn y
Rhuban Glas Offerynnol o dan 16 oed”

Ar 6l ei Iwyddiant yng nghystadleuaeth unawd
chwythbrennau Eisteddfod yr Urdd ym Maldwyn,
cymerodd Owen Frohawk gam mawr arall ymlaen yn y
Genedlaethol ym Mhontypridd. Gwnaeth y disgybl
Blwyddyn 9 o Ysgol Gyfun Glantaf gipio Ysgoloriaeth
Ymddiriedolaeth Ivor ac Aeres Evans syn cynnig
£1,000 tuag at ddatblygiad cerddorol pellach yr
enillydd. Wrth ddyfarnu’r wobr i Owen, clodforodd y
beirniaid ei “berfformiad arbennig”, gan gyfeirio’n
benodol at ei “gyfathrebiad da gyda’r gynulleidfa”.

Mae’r haf wedi bod yn amser prysur iawn i'r
clarinetydd ifanc. Ym mis Gorffennaf, bu Owen yn
unawdydd yng nghyngerdd haf Cerddorfa Ysgolion
Uwchradd Caerdydd a’r Fro. Wedyn, ym mis Awst,
roedd e’n perfformio fel aelod o Gerddorfa
Genedlaethol Plant Prydain yn y Symphony Hall yn
Birmingham.

cael cofnodi bod enillwyr teilwng wedi bod i'r

Cymdeithas Gym raeg cystadlaethau y bu’r Gymdeithas yn eu noddi. Ar gyfer
. . y Fedal Ryddiaith yr enillydd oedd Eurgain Haf o
Rhiwbeina

Bontypridd gyda gwobr o £750 yn rhoddedig gan y
Gymdeithas. Enillydd y gystadleuaeth Cyfansoddi yr
Emyn-doén oedd Sioén Pierce Lewis, gyda £200. Mae
Fel rhan o'r ymdrech i gefnogi Eisteddfod Rhondda  Sién yn wreiddiol o Gaerdydd ac un o gyn disgyblion
Cynon Taf trefnwyd noson gymdeithasol a oedd yn ambell aelod o’r Gymdeithas!

cynnwys sgwrs gan Gwilym Roberts am hanes a

datblygiad Pentre’r Gerddi, Rhiwbeina. Roedd yn . ) ] )

sgwrs hynod ddiddorol yn enwedig ir rhai ohonom Sian a Tristan Francis gyda Gwilym Roberts.

nad oedd yn hanu or
ardal hon. Roedd cof
Gwilym am y cymeriadau
yn y pentref dros vy
blynyddoedd i'w ryfeddu
ac fe longyfarchwyd ef ar
gyhoeddi ei gyfrol
ddiweddaraf.  Yn ail
hanner y noson daeth
Sian a Tristan Francis i
roi adloniant cerddorol i
ni, a hyfryd oedd clywed

ambell i hen ffefryn
ynghyd & chaneuon
newydd gwreiddiol.
Mwynhawyd paned a
sgwrs i ddilyn a
diolchwyd i bawb am

gefnogi’r noson.

Yn ystod yr haf
mwynhawyd dau fore o
Goffi a  Sgwrs, a
diolchwyd i'r Deri
Rhiwbeina am eu croeso.

Yn dilyn yr Eisteddfod
ym Mhontypridd, braf yw

Talwrn Tafwyl Beirdd Y Cymoedd fu’n liwyddiannus eleni!

Diolch i drefnwyr Tafwyl am ein croesawu i Barc
Dydd Sadwrn, Gorffennaf 13eg, fe fu BBC Radio Bute, a diolch i bawb ddaeth draw ar y diwrnod.
Cymru yn recordio’r Talwrn yn Tafwyl. Roedd hi'n braf
iawn cael bod yn rhan
o'rwyl ac roedd pabell
Llais yn orlawn ar gyfer
y digwyddiad.

Ceri  Wyn Jones
oedd y Meuryn.

Y timau oedd yn
cymeryd rhan oedd
Beirdd Caerdydd a
Beirdd Y Cymoedd.

Beirdd Caerdydd a'’r
Fro - Gruffudd Owen,
Huw  Chiswell, Llio
Maddocks, Manon
Wynn Davies ac Osian
Rhys Jones.

Beirdd y Cymoedd -
Aneirin Karadog, Emyr
Lewis, Gwynfor Dafydd,
Mari George a Sion
Tomos Owen.




Colofn Natur

Fy amser yng ngwyl '‘Between the Trees'

Mae gen i atgof bythgofiadwy o gychwyn 2023, yn
chwilio ar-lein i weld pa ddigwyddiadau amgylcheddol
a diwylliannol oedd i ddod yn hwyrach yn y flwyddyn
yn ne Cymru. Yn weddol fuan des i ar draws gwyl
hollol newydd i mi o’r enw ‘Between the Trees’, a oedd
am ddigwydd yn ystod gwyl banc mis Awst ym Merthyr
Mawr. Wedi i mi ymchwilio tipyn ymhellach gan
ddarllen ambell ddisgrifiad ac arolwg, a phob un o
rheini yn bositif iawn, cefais fy sbarduno ddigon i
brynu tocyn y diwrnod hwnnw. Roeddwn yn synnu nad
oeddwn wedi clywed am yr Wyl cyn y diwrnod hynny,
gan ei bod wedii chynnal yn flynyddol (ac eithrio
2020) ers 2014. Roedd llawer yn apelio i mi. Prif
gymhelliad yr Wyl yw hybu’r syniad o’n cysylltedd efo’r
ddaear a byd natur ac, wrth edrych ar raglen y
llynedd, roeddwn yn gyffrous i weld gymaint o bethau
amrywiol oedd wedi'u trefnu. Liwyddais i berswadio fy
nghariad a’'m chwaer i brynu tocyn hefyd ac, fel fi, nid
oedd y naill na’r llall wedi clywed amdani chwaith.
Wedi blwyddyn weddol ddiflas ac anghofus yn 2022,
roeddwn yn edrych ymlaen!

Wedi i ni sefydlu ein pebyll ymysg coed pinwydd ar
ochr y maes (does neb yn licio rhoi pabell i fyny, na?),
cawsom dridiau ffantastig. Un peth sy'n angenrheidiol
i unrhyw un sy’n bwriadu mynd i ‘Between the Trees’
yw derbyn y ffaith na fydd yn bosib mynychu’r holl
ddigwyddiadau a fydd yn apelio atoch. Roedd yna
weithgareddau celf a chrefft, sesiynau dysgu a
thrafod, teithiau cerdded tywys yn y goedwig,
twmpath, gwersi symudedd, a cherddoriaeth gwerin
draddodiadol. Yn ystod trafodaeth am baramaethu
cefais sioc braf gweld cwpl o hen ffrindiau, a
threuliasom lawer o’r amser wedi hynny yn trafod beth
i wneud nesaf.

Peth arall oedd yn braf i weld y llynedd oedd
demograffig cymysg yr Wyl. Nid yw hwn yn
benwythnos penodol ar gyfer pobl yn eu harddegau,
efo’r nod i feddwi'n dwp (fel rhai o fawrion Lloegr).
Roedd llawer o deuluoedd a henoed o amgylch y lle, a
hefyd yn wahanol i Glastonbury a Leeds, dim ond lle i
fil o bobl sydd gan ‘Between the Trees’, felly nid oes
teimlad o glawstroffobia chwaith.

Y flwyddyn wedyn, roedd pob un ohonom yn
awyddus i ddychwelyd, a bu'r Wyl eleni rhwng y 23ain
a 25ain o Awst. Roeddwn bach yn nerfus wrth deithio
iddi. ‘A fyddai'r penwythnos gystal a’r llynedd?’, ‘A
fyddai’'r tywydd yn difetha popeth?’ Roedd yn sicr yn
oerach na llynedd (efo teimlad gweddol hydrefol, a
dweud y gwir), ond yn Iwcus i ni roedd yn llawer mwy
heulog na’r hyn a broffwydwyd ar-lein. Roedd vy
rhaglen yn weddol debyg i’r llynedd (er nad oedd hwn
o bwys i mi), efo thema o ‘ddiolchgarwch’. Mi wnes i

joio sesiwn ar fadarch, gan Martin Hawes, a
chyflwyniad gan Dr Rob Thomas o Brifysgol Caerdydd
am sut i gadw ysbryd ymysg argyfyngau'r
amgylchedd. Wnes i hefyd ddysgu llawer yn ystod
gweithdy ar sut i fod yn gyfathrebwr gwell, a fydd yn
siwr yn help i mi yn ystod bywyd gwaith a phersonol.

Roedd y gerddoriaeth eleni hefyd yn wych. Roedd
duo o ffidl a thelyn o’r enw ‘D n A’ (Delyth a’i mam
Angharad - i chi ddeall y j6c) yn hyfryd, ac rydw’n
argymell i chi wrando arnynt os oes gennych amser.
Roedd hefyd ferch ifanc o Ogledd Cymru o’r enw Eve
Goodman yn chwarae'r gitar, efo llais hyfryd yn canu
caneuon Cymraeg a Saesneg. Ond fy ffefryn oll oedd
‘Filkins Drift’, a wnaeth rannu'r stori ohonynt yn
cerdded ar hyd arfordir Cymru'r llynedd i hybu
cerddorion eraill i deithio yn fy ngwyrdd.

Y peth mwyaf sbesial am ‘Between the Trees’ yw'r
bobl. Llynedd ac eleni (a dwi'n siwr y blynyddoedd
cynt) roedd gwir deimlad o gymuned yn yr Wyl. Mae'n
deimlad sy’n weddol brin i mi, fel rhywun sy’n byw
mewn dinas, ac mae’'n rhywbeth cysurus a phwerus
iawn bod ymysg cannoedd o bobl debyg. Byddai sicr
yn mynd it wyl y flwyddyn nesaf, a dwi’'n croesi fy
mysedd mi y bydd yn ardderchog unwaith yn rhagor.

Gwilym Roberts:
Dros Ysgwydd y Blynyddoedd

Hogyn y ddinas yw Gwilym, ac yn fwyaf arbennig
hogyn Rhiwbeina. le, hogyn ac nid crwt a phe baech
yn codi sgwrs gydag e, fyddai hi ddim yn hir cyn iddo
sébn am bentref Penrhyndeudraeth yn yr hen sir
Feirionnydd, lle ganwyd ac y magwyd ei dad. Yno, y
byddai Gwilym a'’i frawd hynaf yn mynd ar wyliau yn yr
haf i rymuso eu Cymraeg. Merch fferm o Nantperis
oedd ei fam a’i chartref a'r teulu oedd popeth iddi hi.
Yn wir, hi fyddai'n sodro’r brodyr i ymarfer eu piano.
Gan mai dim ond un wers yr wythnos o Gymraeg a
gai’r bechgyn yn yr Ysgol Gynradd, ei fam, y gwyliau
dros yr haf ym Mhenrhyndeudraeth ar capel a
sicrhaodd fod ganddynt afael gref ar y Gymraeg ar
lafar ac yn ysgrifenedig. Y sylfaeni cadarn hyn a
sbardunodd Gwilym i gyfrannu cymaint dros yr iaith fel
oedolyn.

Yn y gyfrol hynod o ddarllenadwy hon cawn
gipolwg ar ei fywyd yn ystod ei ddyddiau yn Ysgol
Gynradd Rhiwbeina ac yna yn Ysgol Ramadeg
Penarth. Yn ddeunaw oed bu'n rhaid iddo wneud ei
wasanaeth yn y fyddin ac wedyn aeth i Goleg y
Drindod yng Nghaerfyrddin a chymhwyso i fod yn
athro Cymraeg mewn ysgolion Cynradd.

Hanfod y gyfrol wrth gwrs yw darlunio ei gyfraniad
dros hyrwyddor Gymraeg. Gwnaeth hynny'n
gydwybodol fel athro yn Ysgol Gynradd Treldi — ardal
ddifreintiedig yng Nghaerdydd. Aeth & disgyblion yr
ysgol ar gyrsiau i ddysgu Cymraeg am wythnos yng
ngwersyll Yr Urdd yn Llangrannog, cyrsiau a luniwyd
ar y cyd gan athrawon i ddisgyblion Cynradd ac
Uwchradd. Yr hyn na ddywed Gwilym yn ei gyfrol yw y
byddai'n neilltuo rhyw bum wythnos bob blwyddyn yn
wirfoddol i ddysgu Cymraeg yn y gwersylloedd am
flynyddoedd.

Er mai hen lanc yw Gwilym, gwelwyd yr un
ymroddiad ganddo wrth iddo sefydlu Cylch Meithrin
Cymraeg yn Rhiwbeina. Oherwydd ei frwdfrydedd, nid
yw'n rhyfeddod iddo gael ei benodi’'n gadeirydd
cenedlaethol y Mudiad Meithrin. Gwelwyd yr un
brwdfrydedd ganddo yn ei ymwneud ag Aelwyd yr
Urdd yng Nghaerdydd — cor yr Aelwyd, sefydlu wipan i
ddysgu Cymraeg ac yna am flynyddoedd cynnal
dosbarthiadau nos i ddysgu Cymraeg i'r bobl ifanc di-
Gymraeg gan sbarduno athrawon eraill i ymuno ag ef.

HUNANGOFANT

GWILYM
ROBERTS

DROS YSGWYDD Y BLYNYDDOEDD

Gwelwyd yr un ynni wedi iddo ymddeol fel athro wrth
iddo gynnig ei wasanaeth i ddysgu Cymraeg yn y
Wladfa a gwnaeth hynny am flynyddoedd. Derbyniodd
anrhydeddau lu am ei holl ymroddiad i'r Gymraeg a
chewch ddarllen am yr anrhydeddau hynny yn y

gyfrol.

Wrth ddarllen y gyfrol hon, byddwch yn rhyfeddu at
ei ysfa i drosglwyddo’r Gymraeg i eraill. Mae’r gyfrol
yn gofnod sy’n darlunio sut y gwnaeth Gwilym ymateb
i araith fawr Saunders Lewis Tynged yr laith, wrth iddo
fwrw ati i ddysgu Cymraeg ac ehangu ei defnydd.

Alun Jones

Dysgwr o Gaerdydd
yn Ennill Gwobr Genedlaethol
Mudiad Meithrin

Mae Jemeima Brunker sy'n ddisgybl yn Ysgol Bro
Edern wedi ennill Dysgwr y Flwyddyn am ei gwaith yn
cwblhau Cwrs Lefel A lechyd a Gofal Cymdeithasol a
Gofal Plant. Cyflwynwyd y wobr i Jemeima yn ystod
seremoni arbennig a gafodd ei chynnal yn y Gerddi
Botaneg, Sir Gar ar Orffennaf y 12fed. Wrth ddyfarnu’r
wobr iddi, meddai Tiwtor /Asesydd Cynllun Ysgolion
Cam wrth Gam, Alice Raikes:

‘Mae Jemima  wedi cynllunio a  chynnal
gweithgareddau llwyddiannus iawn sydd yn cefnogi
datblygiad y plant, mae’r gweithgareddau yn hwylus,
deallusol ac yn amrywiol. Rydw i mor falch fod yr
ysgol wedi cynnig swydd iddi sydd yn cychwyn yn mis
Medi — mae hyn yn adlewyrchu ar pa mor bell mae hi
wedi dod a faint mae’r ysgol yn ei gwerthfawrogi.”

Mae Cynllun Ysgolion Cam wrth Gam yn cynnig
hyfforddiant  cydnabyddedig wedi'i achredu i
ddisgyblion Ysgol Uwchradd sydd am weithio mewn
sefydliadau gofal ac addysg blynyddoedd cynnar, gan
drefnu lleoliadau gwaith i ymgeiswyr mewn Cylchoedd
Meithrin, dosbarthiadau meithrin a meithrinfeydd
ledled Cymru.



Siaradwyr Cymraeg Newydd

Atgofion o
Bontypridd

Ein profiadau yn yr Eisteddfod, RCT Awst 2024

Yn y gorffennol, roedden ni'n arfer mynd i'r Eisteddfod
am un dydd yn unig. Eleni, prynon ni docynnau
wythnos ac aethon ni bob dydd. Y rheswm, wrth gwrs,
roedd yr Eisteddfod yn lleol ac felly roedden ni'n gallu
teithio yn hawdd ar y trén neu'r bws.

Mae llawer o bobl wedi gofyn y cwestiwn 'Beth oedd y
peth gorau?' Ein syniadau cyntaf oedd i ddweud
cystadleuthau'r bandiau pres neu'r corau neu gweld y
Cadeirio. Ond nhw ydy’r digwyddiadau a'r peth gorau
oedd y profiad o fod mewn Eisteddfod mewn lleoliad
ardderchog, sef Parc Ynysangharad ym Mhontypridd.
Roedd y golygfeydd o gwmpas y lle yn brydferth.
Roedd y Maes yn agos iawn at y dref ac roedd hi'n
bosib i fynd a dod rhwng y Maes a'r dref. Roedd y
croeso yn wych, ac roedd yr un croeso i Gymry
Cymraeg, siaradwyr Cymraeg newydd a phobl heb
Gymraeg. Gobeithio bydd yr Eisteddfod yn annog
mwy o bobl i ddechrau siarad Cymraeg.

Jan ac lan Cox
Eisteddfod RCT 2024

Wel, mae angen dweud gair bach yma fel gwnaeth
lan a Jan uchod, am yr Eisteddfod lan yr heol a
dweud y gwir, dim ond wyth milltir, felly hynod gyfleus
i drigolion Yr Eglwys Newydd. Mae’'n teimlo fel amser
yn 6l ond dim ond ychydig dros bythefnos ers iddo
orffen. Rwy’n meddwl nawr pwy welais yno — degau
lawer iawn a chalonogol oedd cyfarfod & chynifer o
siaradwyr Cymraeg newydd yno. Es heibio Maes D
sawl gwaith ac yn aml roedd yn brysur iawn yno.

Fel yn Eisteddfod Boduan llynedd a Thregaron
2022, treuliais i oriau yn stondin y papurau bro ar y
dydd Mawrth a gwnes ddydd Gwener hefyd y tro hwn.
Chwarae teg i Yvonne Haynes ddaeth draw i helpu

Gwilym Dafydd

am awr dda ar y dydd Gwener. Ces i gyfle i fynd draw
i'r Babell Lén oedd yn llawn dop a gwylio tim
Morgannwg gan gynnwys Eirian yn y ffeinal. Rwy’'n
gwybod bod rhai ohonoch wedi ei gweld wrth wylio’r
uchafbwyntiau yn ddiweddarach.

Es i lan i Bontypridd ar y bws rhif 132 ar chwech o’r
wyth diwrnod. Ambell ddiwrnod des ndl yn gyflymach
ary T4. Ar y dydd Llun braidd yn wlyb es i ddim mewn
i'r Maes ond daliais fws rhif 106 i Ynysybwl sydd tua
phedair milltir i ffwrdd. Ron i'n weinidog yng nghapel
Noddfa, 1986-96, sydd bellach wedi cau. Dwi heb fod
lan yno ers blynyddoedd a meddyliais base’n syniad i
alw gyda rhai o’r hen aelodau — wel pedair sydd dal ar
dir y byw! Mewn a fi i dy Anne oedd yn gwylio’r
Eisteddfod ar S4C ac sydd erbyn hyn yn 93 oed.
David neu Dai oedd ei gwr, arweinydd y gan ac
arweinydd Cor Meibion Ynysybwl.

Mewn wedyn i gapel Noddfa, dau weithiwr yno -
maent am droi't hen gapel, yno ers tua 1890, yn
fflatiau. Yna dringo ir topiau a galw gyda Llinos
bellach yn 86 a gorffen gyda Margaret nawr yn 98 ond
ddim wedi fy adnabod! Siarad yn Gymraeg gyda hi
am ugain munud. Fi gymerodd angladd ei mam, Mary
Ellen Jones, 94 oed, yn yr ystafell flaen lle ron i'n
sgwrsio gyda Margaret. Rwy’'n cofio achos taw
diwrnod oer iawn oedd hi yn mis lonawr 1987.
Cadwes yn gynnes yn y fynwent ond gwahanol iawn
yn y ty — roedd gen i lawer gormod o ddillad ymlaen!

Roedd ei gwr yn wreiddiol o Langeitho. Rwyn cofio i
mi ei weld ar y teledu cyn ei gyfarfod am y tro cyntaf.
Bu'n ddarlithydd neu diwtor yn yr uned iaith yn
Nhrefforest yn y cyfnod cynnar o Gymraeg i Oedolion
— un o’r arloeswyr megis Chris, Basil, Cennard ac ati.
Pysgota wedi ymddeol a ches sawl samwn i fwyd
gyda Margaret a Glyn yn yr hen ddyddiau. Efallai bod
Margaret yn cofio erbyn hyn ar 6l i fi alw! Rhai oriau’n
ddiweddarach a fi
nél yn y ty, pwy
ffoniodd ond Mair
Ynysybwil. Doedd
dim amser gen i alw
gyda Mair — ond
amlwg bod Anne,
Llinos neu hyd yn
oed Margaret wedi
ei ffonio! Anodd
credu bod Mair
bellach yn 97 oed —
ei llais ar y ffén yn
swnio mor debyg fel
roedd ndl yn yr 80au
a dechrau’r 90au!



Pobol y Rhigwm

Yn yr un modd ag y maer Cyfansoddiadau a
Beirniadaethau yn gorfod gwneud ar brydiau, rhaid yw
nodi’r geiriau gresynus hynny’r tro hwn: Ni fu cystadlu.

Mae’n ddichon na wnaeth gosod limrig ar ‘haf bach
Mihangel’ yn destun danio’r rhigymwyr & brwdfrydedd,
a ninnau heb gael unrhyw fath o haf sefydlog eleni,
mewn gwirionedd! Beth bynnag, digwydd bod fe
ddaeth tri phennill i law'r beirniad, a gyflwynwyd yn
wreiddiol ar gyfer cystadleuaeth mis Gorffennaf, sef
os y cofiwch chi, cerdd ar y testun ‘Pontypridd’. Ro’dd
honno gyda’r cystadlaethau gorau i fi ei thafoli fel
beirniad y golofn hon, a hynny cyn un o'r Eisteddfodau
gorau y gallaf gofio. Er na fyddai un o'r tri ymgais wedi
gwneud gwahaniaeth it canlyniad (ro’dd 'na ddau
gywydd a hir-a-thoddaid campus ar y brig), mae’r tri,
hefyd, yn haeddu’r un chware teg o ran cael fy ymateb
innau. Dyma bwt o feirniadaeth ar gyfer vy tri:

Fe ddechreuwn ni gyda Spido a Sardis. Er bod y
gystadleuaeth yn un benagored iawn (h.y. cerdd
gaeth neu rydd), ac yn dechnegol, felly, heb gyfyngu'r
rhigymwyr i fesur penodol, weithiau, fe ddaw hi'n bur
amlwg mai ymgais ar fesur penodol sy o dan sylw. Er
engraifft, efallai bod rhywun wedi ceisio gwneud
englyn, ond bod y gynghanedd yn wallus. Caf yr
argraff fod Spido a Sardis fel ei gilydd wedi anelu at
greu triban. Mae nifer y sillafau ym mhob llinell, ar
patrwm odli (gan gynnwys odl fewnol) yn gwbwl gyson
& gofynion y mesur. Fodd bynnag, cofier bod yn rhaid
i'r gair ar ddiwedd y drydedd linell fod yn air acennog.
Gwaetha’r modd, gair diacen sy'n terfynu'r llinell
gynderfynol yn y ddau ymgais hwn. Fodd bynnag, yn
ysbryd y gystadleuaeth — a chan fod gan y ddau
rywbeth gwreiddiol a chrafog i'w fynegi — maen nhw'n
haeddu gweld golau dydd!

Lle braf yw Parc Angharad,
Lle braf wath beth fo'th fwriad;
Cer am dro i ddwr y Lido
Ac yno fe gei oifad.

Spido

Peth ffein yw peint a rygbi,

Peth ffein yw dilyn Ponti,

Ffeina oll yw maes y Steddfod —

Os cdd llawn pres sy’ ‘datti ...
Sardis

Rwy'n credu mai ymgais ar driban sydd gan
Brenhines y Cymoedd, hefyd. Y tro hwn, y ffaith mai
gair acennog yw ‘Aberdar syn sathru ar vy
fydryddiaeth arferol. Fodd bynnag, yn rhyfedd ddigon
gall hwn aros fel pennill wrth ei hun! Mae’r geiriau
diacen ar ddiwedd llinellau 2 a 4, a’r odl fewnol yn y
llinell glo, yn llifo'’n esmwyth iawn! Mae Brenhines y
Cymoedd yn sicr wedi osgoi rhyw fawlgan amlwg —
cwestiynu doethineb Eisteddfod drefol wna’r pennill
hwn! Er bod Pontypridd wedi ateb y galw i raddau
anhygoel, gallaf werthfawrogi agwedd wahanol ar
destun sy’n gallu gwahodd yr ystrydebol.

Ma’ ‘na barc yn Aberdar
Ac yno wyr croesawgar;
Ond pam bendithio Pontypridd
Heb yno ffridd dwy acar?
Brenhines y Cymoedd

Diolch ir tri, felly, am atodiadau o bwys i
gystadleuaeth y mis diwethaf.

Mae llanw a thrai yn elfen anhepgor o golofn
farddol, a’r misoedd mwy diffaith yn cael eu cydbwyso
gan gynigion gwefreiddiol ar adegau eraill. Fodd
bynnag, dyma’r tro cynta ers i fi gymryd yr awenau, na
chafwyd unrhyw beth. Rwy’n derbyn bod testun, neu’r
adeg or flwyddyn, hyd yn oed, yn ffactorau
dylanwadol. Wrth inni droi tuag at yr hydref, felly, ar 6l
chwip o Eisteddfod, yn glyd yn ein cartrefi wrth i’r dail
droi’'n flotiau cochion ar gynfas y dyddiau byrion, beth
am ailgynnau’r fflamau ar yr aelwyd farddol hon? Mae
digonedd o dalent ymhlith darllenwyr y Dinesydd.
Dyma obeithio y bydd y testun yn apelio

Aron Pritchard

Cystadleuaeth mis Medi
Triban: Troi’r cloc yn 6l

Anfonwch eich cynigion erbyn 25 Medi at:
eirianagwilym@gmail.com
Gwobr: Tocyn llyfr: £10

Ymddiheuriadau i Spido, Sardis a Brenhines y
Cymoedd. Aeth eu cynigion i'm cyfrif Spam.

Noder: Y mae’n bolisi i gydnabod derbyn cynigion,
felly os na dderbyniwch air, plis cysylltwch & mi.

Eirian Dafydd

Ydych chi eisiau wella
eich Gymraeg?
Adnoddau i ddysgwyr
sydd wedi cael ei
wneud gan dysgwyr y
Gymraeg!

ARCHEBWCH NAWR:
www.gmnotebooks.co.uk




Gwynn Matthews
yn cael ei anrhydeddu
gan yr Urdd Athronyddol

Y mis hwn, ar y 19eg o fis Medi, bydd un o hoelion
wyth cymuned ddeallusol y brifddinas, ac yn wir
Cymru gyfan, yn dathlu achlysur arbennig yn Neuadd
Eglwys Dewi Sant. Bydd Gwynn Matthews, brodor o
Sir Ddinbych ond bellach o Bentyrch - academydd,
addysgwr ac awdur toreithiog — yn cael ei anrhydeddu
gan yr Urdd Athronyddol.

Ffurfiwyd y gymdeithas hon
fel rhan o Adran Cyn-fyfyrwyr
Prifysgol Cymru bron i ganrif
yn 6l, i drin a thrafod y maes,
ac mae ganddo hanes
anrhydeddus o gynadleddau a
chyhoeddiadau y mae Gwynn
wedi cyfrannu’'n helaeth iddi.
Bydd yr Urdd yn cyflwyno iddo
gyfrol gyfarch, yn dwyn vy teitl
Hunan a Chenedl, sydd yn
gasgliad o benodau gan rai o
feddylwyr mwyaf adnabyddus
y Gymru Gyfoes, gan gynnwys
yr Athro Lisa Lewis o Brifysgol

De Cymru, Dr Llion Wigley a Dr Lisa Sheppard, a’r
Athro Daniel Williams o Brifysgol Abertawe yn ogystal.

Dyma fydd y nawfed gyfrol yng nghyfres
Astudiaethau Athronyddol, un a olygwyd tan yn
ddiweddar gan Gwynn ei hun, yn ei swyddogaeth gynt
fel Llywydd a Swyddog Cyhoeddiadau’r Urdd. Yn
ysbryd diddordebau eang ac eangfrydig Gwynn, dyma
gyfres o erthyglau difyr a gogleisiol gyda
thrafodaethau ar amrywiaeth o bynciau, o
Ddiwinyddiaeth i Len Gymreig gyfoes.

Mae Gwynn ei hun wedi
cyhoeddi’n sylweddol ar bynciau’n
cynnwys Athroniaeth, Crefydd a
Hanes lleol, a bydd yn gyfle i
ddathlu’r cyfraniadau amrywiol
yma i fywyd deallusol Cymru.
Mae yna groeso twymgalon i
bawb sydd yn dymuno mynychu'’r
noson arbennig yma. Bydd vy
dathliad yn cychwyn oddeutu 7yh,
gyda’r sgwrsio yn cychwyn am
7.30yh yng nghwmni rhai or
cyfranwyr, gan gynnwys yr Athro
adnabyddus a chyn cyd-
weithiwr gyda Gwynn — Densil
Morgan.

Whes i helpu

Agor y Llyfr —
tim Cyngor Eglwysi Cymraeg
Caerdydd

Bu’r tim yn brysur yn ystod Mehefin yn ymweld & 4
ysgol (Glan Morfa, Treganna, Gwaelod y Garth a’r
Berllan Deg) i gyflwyno hanes y dyn cloff yn cael ei
iachau wrth y Porth Prydferth yn Jerwsalem (Actau 3).
Doedd gan Pedr ac loan ddim arian i'w roi i’r dyn cloff,
ond mae’r hyn mae’n ei dderbyn ganddynt yn fwy
gwerthfawr o lawer. Anogwyd y disgyblion i feddwl am
ffyrdd i helpu eraill gyda’r doniau sydd ganddynt — bod
yn garedig, gwneud cymwynas, rhoi hwb ymlaen i
rywun.

Byddai'r tim yn hoffi ymweld & mwy o ysgolion yn
ystod y flwyddyn ysgol nesaf er mwyn rhannu
hanesion y Beibl & mwy o ddisgyblion, ond os am
wneud hynny mae angen ffurfio tim ychwanegol.
Tybed fyddech chi'n ystyried dod yn rhan o’r gwaith?
Does dim angen bod & sgiliau actio Richard Burton,
dim ond parodrwydd i roi peth o'ch amser a dilyn
cyfarwyddiadau syml sy'n cyflwyno’r hanesion. Mae
croeso’r disgyblion a’r staff yn galonogol iawn. Dyma

ffordd syml ond effeithiol o wneud gwaith yr Arglwydd
heddiw. Cymdeithas y Beibl sy’'n gyfrifol am gynllun
Agor y Llyfr a byddwn yn rhannu taflen ym mhob un o
eglwysi Cymraeg y ddinas dros y ddau fis nesaf gyda
manylion cyswllt lleol. Rhowch wybod os oes gennych
ddiddordeb mewn ymuno & ni. Fe synnech gymaint o
hwyl sydd i'w gael yn y gwaith

Catrin Roberts. Aelod o dim Agor y Llyfr, Cyngor
Eglwysi Cymraeg Caerdydd

Beth yw Agor y Llyfr

Mae Agor y Llyfr yn brosiect cyffrous i rannu gyda
phlant straeon Beiblaidd, a hynny mewn ffordd
hwyliog, ryngweithiol a chofiadwy. Mae'r timau o
storiwyr wedi eu gwahodd i'r ysgol, a byddant yn
defnyddio rhaglen Agor y Llyfr i baratoi a chyflwyno
Stori Feiblaidd am tua 10 - 15 munud, stori sydd wedi
ei sgriptio ar gyfer gwasanaeth ysgol, gan gynnwys y
plant yn adrodd gymaint ag y bo modd.

Gwirfoddolwyr sydd wedi eu hyfforddi a'u recriwtio’n
ddiogel gan eglwysi a sefydliadau eraill yw’r timau o
storiwyr, ac maent wedi ymrwymo i ddilyn Coéd
Ymarfer Agor y Llyfr.

Rhaglen Agor y Llyfr

Mae'’r storiwyr yn defnyddio Beibl y Storiwr Agor y
Llyfr a Llawlyfr y Storiwr sy'n cynnwys 90 stori, gan
ddechrau yn Genesis ac yn mynd yr holl ffordd i Lyfry
Datguddiad.

Mae’r Llawlyfr yn darparu popeth sydd angen ir
storiwyr ei ddweud er mwyn creu gwasanaeth llawn.
Mae croeso a chyflwyniad yn arwain i mewn i’r stori a
ddarllenir, ac yna eiliad dawel i fyfyrio a rhyfeddu, gan
gloi gyda gweddi fer sydd eto yn y sgript.



Anna Waring, lolo Morganwg, a Chrynwyr Castell-
nedd a Chernyw (Rhan 7)

Rhoddwyd sylw arbennig yn yr erthygl ddiwethaf yn y
gyfres hon i Joseph Tregelles Price (1784—-1854). Fe'i
ganed yn ardal Aberfala (Falmouth) yng Nghernyw i
deulu dylanwadol o Grynwyr, ond symudodd i ardal
Castell-nedd yn 1801 pan ddaeth ei dad, Peter Price,
yn rheolwr Gwaith Haearn Mynachlog Nedd. Bu
Joseph yn cynorthwyo ei dad yn y busnes, a oedd yn
cynnwys hefyd nifer o byllau glo, ac fe'i dilynodd yn
rheolwr y gwaith yn 1818. Yn ogystal & chynhyrchu
haearn a glo, gwnaed pob math o offer a pheiriannau
gan y cwmni, gan gynnwys adeiladu locomotifau stém
a llongau haearn yng nghyfnod Joseph yn rheolwr. O
dan Peter, ac yna Joseph, enillodd Gwaith Haearn
Mynachlog Nedd fri rhyngwladol ar gyfrif ansawdd y
cynnyrch. Roeddynt hefyd yn nodedig eu gofal dros
fudd a lles eu gweithwyr.

Roedd Peter Price a’i wraig, Anna Tregelles, a'u
teulu (agos ac estynedig) yn nodedig hefyd am eu sél
dros waith dyngarol, Cristnogol ac elusennol o bob
math, ac roedd hynny’n wir iawn am eu mab, Joseph.
Rhoddwyd rhai enghreifftiau o hynny yn ein herthygl
ddiwethaf, gan gynnwys ei waith yn darparu addysg i'r
tlodion, hyrwyddo gwaith Cymdeithas y Beibl, ac
ymgyrchu yn erbyn y gosb eithaf ac o blaid diwygio
seneddol. Ond mae Joseph Tregelles Price yn fwyaf
adnabyddus am ei gyfraniad o blaid heddwch ac yn
erbyn caethwasiaeth.

Yn sgil y Chwyldro Ffrengig yn 1789, cafwyd dros
ugain mlynedd o ryfela di-baid, bron, ar draws Ewrop.
Daeth hynny i ben pan drechwyd Napoleon Bonaparte
yn derfynol ym Mrwydr Waterloo (ger Brwsel) ym mis
Mehefin 1815. Flwyddyn ynghynt, edrychai fel petair
rhyfela yn Ewrop wedi peidio ar 6l i Bonaparte gael ei
alltudio i Ynys Elba ger Corsica yn y Mér Canoldir. Yn
y gobaith hwnnw, mewn llythyr dyddiedig 28 Mai
1814, ysgrifennodd Joseph Price o Lundain at ei
chwaer, Junia, yn dweud ei fod yn bwriadu dechrau
trafodaethau i sefydlu cymdeithas ‘for the sole
purpose of aiming at such a diffusion of light and
knowledge as shall tend to the general and universal
preservation of peace’. Y dydd Sadwrn wedyn, 4
Mehefin 1814, cyfarfu Joseph & nifer o bobl eraill i
wyntyllu’r mater, a hynny yn Plough Court, Lombard
Street, nid nepell o Fanc Lloegr yn Ninas Llundain, lle
yr oedd gan y gwyddonydd amlwg o Grynwr, William
Allen (1770-1843), fferyllfa. A’r canlyniad yn y pen
draw oedd ffurfio'r Gymdeithas Heddwch, neu a rhoi
iddi ei henw llawn, ‘The Society for the Promotion of
Permanent and Universal Peace’, a hynny mewn
cyfarfod arall yn Plough Court ar 14 Mehefin 1816.

Mae’n werth oedi gyda William Allen a’i fferylifa
enwog yn Plough Court, nid lleiaf oherwydd vy

cysylltiadau Cymreig. Sefydlwyd vy fferylifa yn 1715
gan Silvanus Bevan (1691-1765). Roedd ef yn un o
deulu o Grynwyr o Abertawe, ac roedd yn perthyn i Wwr
Bridget Bevan, noddwraig Griffith Jones, Llanddowror.
Daeth ei frawd iau, Timothy Bevan (1704-86), i
ymuno & Silvanus yn y fferylifa yn Plough Court yn
1725. Yn y flwyddyn honno, etholwyd Silvanus yn
gymrawd o’r Gymdeithas Frenhinol ar gynnig Isaac
Newton.

Roedd Silvanus Bevan yn adnabod William Penn
(1644-1718), arweinydd blaenllaw ymbhlith y Crynwyr
a sylfaenydd Pensylfania. Roedd Wiliam Penn yn
bresennol ym mhriodas Silvanus yn 1715, a bu gan
Silvanus ran yn sefydlur ysbyty cyntaf yn
Philadelphia, a sylfaenwyd gan Benjamin Franklin ac
eraill yn 1751. Roedd Silvanus Bevan yn arddwr brwd
ac yn gerflunydd medrus, ac mae nifer o’r portreadau
o William Penn sydd ar gael, gan gynnwys y cerflun
ohono y tu allan i'r ysbyty yn Philadelphia, yn seiliedig
ar gerflun ohono a wnaeth Silvanus.

Tua diwedd ei fywyd, dechreuodd Silvanus
Bevan gymryd diddordeb mewn hynafiaethau
Cymreig, yn rhannol trwy ei gysylltiad & Richard
Morris, un o ‘Forysiaid Mo6n’ a sylfaenydd
Anrhydeddus Gymdeithas y Cymmrodorion yn 1751.
Ac fe’i hetholwyd yn aelod o’r Cymmrodorion yn 1762,
er nad oedd ei Gymraeg, meddai Richard Morris, ond
‘yn gandryll’ @’i fod yn ‘slovenly in eating’.

Yn 1794, aeth y fferyllifa yn Plough Court i ddwylo
William Allen, a fu cyn hynny yn gynorthwyydd yno i
Joseph Gurney Bevan (1753-1814), mab Timothy
Bevan. Roedd Timothy, gyda llaw, wedi priodi
Elizabeth, un o deulu’r bancwyr Barclay, yn 1735, a
gadawodd mab arall Timothy vy fferylifa i weithio i fanc
teulu ei fam yn Lombard Street, a alwyd am gyfnod yn
sgil hynny yn fanc ‘Barclay, Bevan & Bening'.

Yn ogystal & bod yn wyddonydd nodedig, roedd
William Allen yn weithgar iawn mewn meysydd
dyngarol amrywiol. Ymgyrchodd, er enghraifft, yn
erbyn caethwasiaeth a’r gosb eithaf ac o blaid addysg
rad. Bu’'n rhan o nifer o fentrau i leddfu tlodi a gwella
amgylchiadau byw y dosbarth gweithiol, a
chydweithiodd am gyfnod &'r Cymro o’r Drenewydd,
Robert Owen (1771-1858), yn yr arbrawf
cymdeithasol ‘iwtopaidd’ ym mhentref New Lanark yn
yr Alban. Roedd hefyd, wrth gwrs, yn frwd ei
gefnogaeth i'r mudiad heddwch, fel y dengys ei ran
amlwg yn creu’r Gymdeithas Heddwch yn 1816.

Pan ffurfiwyd y Gymdeithas Heddwch yn 1816,
etholwyd Joseph Tregelles Price yn Llywydd, ac yn
1817 sefydlwyd cangen or Gymdeithas ar gyfer
Abertawe a Chastell-nedd, y gangen gyntaf y tu allan i
Lundain. Hefyd, penodwyd Crynwr arall o Gastell-




nedd yn Ysgrifennydd cyntaf y Gymdeithas, sef Evan
Rees (1791-1821). Un o deulu o Grynwyr o Esgair-
goch Isa, rhwng Llanbryn-mair a Llanidloes yn sir
Drefaldwyn, oedd ei dad. Evan Rees oedd enw
hwnnw hefyd — neu ‘Ifan Rees y Cwacar’ fel y'i gelwid
yng Nghastell-nedd wedi iddo symud yno yn 1769 a lle
y bu’n haearnwerthwr.

Roedd Evan y mab yn egniol iawn ei feddwl;
ymgyrchodd, er enghraifft, i gael llyfrgell gyhoeddus
yng Nghastell-nedd yn 1813. Ond roedd yn bur wan o
gorff ac aeth i dde Ffrainc yn ystod gaeaf 1814-15 i
geisio ymgryfhau. Yn Ffrainc, bu'n dyst i'r anrhaith a’r
trallod a achoswyd gan ryfel ac yn sgil hynny daeth yn
heddychwr o argyhoeddiad.

Ymdaflodd iw waith fel Ysgrifennydd vy
Gymdeithas Heddwch newydd. Un o brif amcanion y
Gymdeithas oedd ‘to print and circulate Tracts, and to
diffuse information tending to show, that War is
inconsistent with the spirit of Christianity, and the true
interests of mankind. Evan Rees oedd awdur y
pumed or traethodau hynny, sef Sketches of the
Horrors of War (1818). Fe'i dosbarthwyd yn eang ym
Mhrydain a thramor ac aeth i sawl argraffiad. Evan,
hefyd, oedd golygydd cyntaf cylchgrawn y
Gymdeithas, The Herald of Peace, y dechreuwyd ei
gyhoeddi yn 1819. Ond bu raid iddo roir gorau i'r
ysgrifenyddiaeth yn 1820 oherwydd cyflwr ei iechyd.
Penderfynodd fynd i Awstralia yn 1821 i geisio
ymadfer, ond bu farw ar y fordaith.

Dywedir hyn am Evan Rees wrth gofnodi ei
farwolaeth ym mhapur newydd The Cambrian: ‘He
was a much-esteemed and useful member of the

Difyrion Digidol

Y Beic Digidol

Mae’r beic digidol yn gysyniad sy'’n wreiddiol o
Scandinafia. Yn syml, daw o feic ymarfer cyffredin
iawn sydd wedi'i addasu a’i weirio i liniadur trwy
gyswlit USB. Wrth agor Google Streetview o flaen
sgrin fawr neu daflunydd, mae posib wedyn pedlo a
mynd i le bynnag yn y byd sydd ar Google Streetview.
Mae’'n fuddiol nid yn unig i ymarfer y corff ond ysgogi’'r
meddwl trwy ‘hel atgofion ar hyd llwybrau’r cof. Fe
gynigiodd Cymunedau Digidol Cymru ar y cyd gyda
physio-therapydd o Ysbyty Gwynedd y syniad mewn

cystadleuaeth sbarduno syniadau ym  Mharc
Gwyddoniaeth Msparc cyn i Covid daro, ac fe
ddaethom ir brig gan ennill gwobr ariannol i

ddatblygu’r syniad ymhellach.

Dros ddwy flynedd wedyn, ar 6l darllen am y beic
yn y Gadlas, yn mro ei febyd yn Llangernyw,
cysylltodd Daron Harris, athro technoleg gwybodaeth
o Ysgol David Hughes gyda diddordeb iw fyfyrwyr
adeiladu beic tebyg. Ymunodd Seiriol Edwards o
Gyngor Mén yn y fenter, ac fe wnaeth y Cyngor gytuno
i ariannu’r darnau i’r beic.

Felly, un diwrnod, cafwyd her undydd fawreddog i
adeiladu beic, ac fe gafodd y myfyrwyr yn Ysgol David
Hughes gyfle i ymarfer eu sgiliau technoleg ac
electronig, eu sgiliau cydweithio, a datrys problemau
yr un pryd. Yr oedd y diwrnod yn ras yn erbyn amser
ac yn her yng ngwir ystyr y gair.

Society of Friends, and proved himself the “friend of
human kind”." Cyhoeddwyd Memoirs of Evan Rees yn
1853 gan ei frawd Jonathan (1792-1867), yr olaf o'r
teulu hwnnw o Grynwyr i chwarae rhan amlwg ym
mywyd cyhoeddus Castell-nedd. Mae'n werth
ychwanegu fod cyfrol wedi ei chyhoeddi hefyd i goffau
eu chwaer Martha (1778-1816), a briododd George
Boone o Birmingham yn 1801, sef Selections from the
Papers of Mary Boone (1817), sy'n cynnwys yn
bennaf fyfyrdodau defosiynol, gweddiau a cherddi a
ganfuwyd ymhlith ei phapurau wedi iddi farw.

Evan Rees oedd Ysgrifennydd cyntaf vy
Gymdeithas Heddwch, ond nid ef oedd yr un Cymreig
olaf o bell ffordd. Fel y dywedodd Gwynfor Evans:
‘Parhaodd y Gymdeithas Heddwch am 120 o
flynyddoedd. Am yn agos i gant o’r blynyddoedd
hynny Cymry a ddaliai’r ysgrifenyddiaeth.” Yr enwocaf
o’r rheini oedd yr ‘Apostol Heddwch’, Henry Richard
(1812-88) o Dregaron, a fu'n Ysgrifennydd vy
Gymdeithas rhwng 1848 ac 1885.

Gweithiodd Joseph Tregelles Price yn ddygn dros
y Gymdeithas Heddwch a’i hamcanion ar hyd ei
fywyd. Gwrthodai wneud arfau rhyfel yn ei waith
haearn ym Mynachlog Nedd. Bu farw ddydd Nadolig
1854, ac ergyd fawr iddo oedd gweld Rhyfel y Crimea
yn torri allan y flwyddyn flaenorol.

Roedd cefnogi'r mudiad heddwch, y mudiad i
ddiddymu caethwasiaeth a’r mudiad cenhadol yn aml
yn mynd law yn llaw &'’i gilydd yn y 18fed a’r 19eg
ganrif. Fe welwn hynny yn achos Joseph Price, ac at
hynny y trown nesaf.

(I'w barhau)

A wnaeth y myfyrwyr ateb yr her? Yn &l Daron
Harris: “Drwy’r dydd mi oeddwn i wedi bod yn cnoi
dipyn ar fy ngwinedd yn poeni ein bod ddim am orffen
mewn pryd ond fe wnaethom ni gwblhau’r dasg mewn
amser braf. Mae bob dim yn gweithio ac mae’n barod i
gael ei ddefnyddio gan bwy bynnag.”

Y cam nesaf yw cyflwyno’r beiciau i gartrefi gofal
Ynys Mén. Y cartref cyntaf i fanteisio o’r beiciau digidol
yw Hafan Cefni.

Yr hyn sy’n andros o bwysig am y prosiect hwn, yw
ei fod yn tynnu pobl a sefydliadau at ei gilydd i
gydweithio, Ysgol David Hughes, Cyngor Mén. Cwmni
ailgychu cyfrifiadurol North Wales Recycle I.T. a
roddodd y gliniaduron am ddim. Diolch i barodrwydd
myfyrwyr yr ysgol i adeiladu a datrys problemau fe
grewyd rhywbeth gwirioneddol dda i wella ansawdd
bywyd pobl fregus. Y mae yna sgbép enfawr i ddatblygu
prosiectau eraill yn deillio o gofnodi hanesion byw pobl
a iaith lafar unigiolion trwy’r beic. Yn sicr, y mae yna
gyfeiriadau gwahanol i’r prosiect ddatblygu a ffynnu.

Rydym yn edrych ymlaen yn fawr at weld
canlyniadau ail ran y prosiect, i weld y bobl ifanc yn
ymweld &’r cartrefi gofal, a chlywed hanesion difyr
pobl, gan barhau &’r daith ar hyd llwybrau’r cof.

Os hoffech chi brofi’r beic yn eich cartref henoed
lleol, neu angen cymorth i adeiladu beic o’r newydd yn
yr ysgol, cysylltwch gyda mi:
deian.apRhisiart@cwmpas.coop

Deian ap Rhisiart


mailto:deian.apRhisiart@cwmpas.coop

NEWYDDION O'R EGLWYSI

EGLWYS DEWI SANT
Barbeciw Hafod Lon

Nos Wener, 19 Gorffennaf
cynhaliwyd barbeciw blynyddol yr
eglwys yn y ficerdy. Roedd yn
achlysur hyfryd. Diolch arbennig i
Rhys Davies, y cogydd ac i Delyth
Davies, Shan Morgan ac Alison
Stone am y gwaith cydlynu a
chynorthwyo.

Cyngerdd Amser Cinio
Cynhaliwyd cyngerdd o dan nawdd
Actifyddion Caerdydd ddydd
Mawrth, 2 Gorffennaf. Pedwarawd
linynnol yr Adelphi Quartet a
sefydlwyd yn Salzburg yn 2017
oedd yn perfformio.

Dydd Gwener, 9 Awst cafwyd
datganiad organ gan Richard
Walker, Cyfarwyddwr  Cerdd
Gynorthwyol, St Chad's Amwythig.
Coffi a Chlonc

Mynychodd nifer y Coffi a Chlonc,
ddydd Sadwrn, 20 Gorffennaf.
Cynhelir yr un nesaf ym mis Medi.
Gwibdaith

Maenordy Llancaiach Fawr oedd
cyrchfan gwibdaith yr eglwys
ddydd Mawrth, 30ain Gorffennaf.
Treuliwyd prynhawn hynod o
bleserus ac addysgol yn dilyn pryd
bwyd blasus ym mwyty’'r Faenordy.

Plwyfolion Eglwys Dewi Sant ym Maenordy Llan

Diolch ir tywysyddion oedd yn
portreadu cymeriadau o’r G17eg
ac i Shan Morgan am drefnu’r
ymweliad.

Canu Recorder

Cynhaliwyd y sesiwn gyntaf o ganu
recorder bnawn Mercher, 21 Awst.
Bydd y sesiynau hyn yn parhau ar
brynhawniau Mercher hyd ganol
mis Hydref.

Llongyfarchiadau
Llongyfarchiadau i Elinor Carson a
Jonathan Sullivan ar eu priodas
ddiweddar. Dymunwn bob bendith
iddynt yn eu bywyd priodasol.
Llongyfarchiadau i Eleanor Talfan
Delaney ar gael eu hurddo’n
ddiacon yn Eglwys Gadeiriol Sant
Paul, Llundain.

Cydymdeimlo
Ergyd drom i Eglwys Dewi Sant
oedd y newyddion trist am

farwolaeth Ann Mears wedi brwydr
ddewr iawn ag afiechyd creulon
am amser maith. Cofiwn yn dyner
amdani, ei hynawsedd, ei doniau
a’i chyfraniad i fywyd yr eglwys fel
Cadeirydd Cylch Dewi. Bydd
gennym atgofion melys amdani.
Cydymdeimlwn yn ddwys & Wyn,
Rhodri, Catrin, Ceri, ei hwyrion a’r
teulu oll yn ei galar a’u hiraeth.

aiach Fawr

BETHLEHEM
GWAELOD-Y-GARTH

Oedfaon ac Ysgol Sul [YS] (am
10:30 a.m.): Mis Medi:

1af - Oedfa Gymun - Delwyn Sion
8fed — Emlyn Davies

15fed — Allan Cook

22ain — Oedfa Ardal Pentyrch
29ain — Alwyn Harding Jones

Wrth i mi baratoi rhyw bwt o
gyflwyniad ar gyfer Sul olaf mis
Gorffennaf ym Methlehem,
Gwaelod-y-garth, bum yn pori yn
rhifyn y 4ydd o Awst 1893 o Y
Tyst, sef y rhifyn cyfredol yn ystod
wythnos ymweliad yr Eisteddfod

Genedlaethol a Phontypridd
ddiwethaf. Mi  ‘roedd yna
amrywiaeth ddiddorol o ddeunydd
gwleidyddol, addysgiadol,

diwinyddol a mwy, yn yr arlwy a
ddarparwyd ar gyfer darllenwyr
brwd y papur bryd hynny. Un peth
a ddaliodd fy sylw oedd adroddiad
am Gynhadledd Fawr y Wesleiaid
a gynhaliwyd yng Nghaerdydd.
Ymysg yr ymrafael ‘enwadol’ yn yr
adroddiad ‘roedd canmoliaeth at
gyfraniad y merched:-

“Nis gellid llai na gweld ynglyn
ag ymweliad y Gynhadledd
Wesleyaidd gymaint yn fwy o bwys
a roddant hwy nag un enwad arall
ar wasanaeth y gwragedd yn yr
eglwys. ...Paham nad allem
ninnau Iwyddo i gael gan ein
gwragedd i gymeryd rhan mwy
blaenllaw. Mae llawer ohonynt
erbyn hyn yn meddu yr addysg a’r
wybodaeth angenrheidiol i hynny.
Am y ddawn siarad, mae honno yn
eu meddiant erioed. Dim ond
eisiau gwneud defnydd ohoni
sydd. Pe llwyddid i gael hyn
oddiamgylch, gyda’r tynerwch a’r
ffyddlondeb a berthyn yn naturiol i'r
Chwiorydd, gallai brofi yn adfywiad
buan i lawer eglwys. Maent yn awr
yn dechrau cymeryd rhan egniol
ynglyn & gwleidyddiaeth. Mewn
llawer ardal teimlir eu bod yn
gwneud gwaith pwysig. A ga
gwleidyddiaeth fedi yn gyntaf
ffrwyth yr addysg a’r diwylliant a
roddir i’r merched a’n gwragedd yn
bresennol? A ga crefydd fod yn
olaf i dderbyn lles oddiwrth y
cyfnewidiad sydd wedi cymeryd
lle?

Fe wyddom nad ydi’r neges hon,
hyd y dydd heddiw, wedi cyrraedd
pob cornel o'n cymdeithas a’n
capeli!



EGLWYS Y CRWYS

Arweinydd

Pleser yw cyhoeddi y penodwyd Mr
Thomas Elis Williams yn
Arweinydd ar Eglwys y Crwys.
Mae Thomas eisoes yn aelod
ffyddlon a diwyd yn yr Eglwys; ef
yw’r Ysgrifennydd Cyffredinol ac
rydym yn dystion 0 waith
amhrisiadwy a’i gonsyrn am yr
aelodau. Dymunwn yn dda a phob
bendith iddo yn ei waith. Mae'n
haeddu ein cefnogaeth Iwyr.
Cydymdeimlad

Chwith yw nodi y bu farw Mr Peter
Rowlands, Caerffili. Bu Peter a’i
ddiweddar  briod, Catrin &’
rhagflaenodd ddwy flynedd yn &l,
yn aelodau gweithgar yn Y Crwys,
yn arbennig felly gyda’r
Gymdeithas Ddrama. Mae’'n
meddyliau a’n cydymdeimlad gyda
Deian ac Osian a’u teuluoedd yn
eu profedigaeth.

Cyfarchion

Rydym yn anfon ein cyfarchion at
yr aelodau sy'n wael eu hiechyd.
Mae Mr Robin Griffith wedi
dychwelyd i Ysbyty Dewi Sant yn
dilyn cyfnod yn yr Ysbyty Athrofaol.
Mae Mrs Gwen Holt hithau yn yr
Ysbyty Athrofaol ar hyn o bryd.
Dymunwn yn dda i'r ddau ohonynt
a phob aelod arall sydd yn dioddef
o anhwylder.

Llongyfarchion

Llongyfarchiadau cynnes i
ieuenctid Y Crwys ar ganlyniadau
eu harholiadau TGAU a Lefel A.
Dymunwn yn dda ir rhai ohonynt
fydd yn cychwyn ar eu cyrsiau
mewn Prifysgolion; hefyd y rhai
sydd yn symud ysgol ym mis Medi.
Bu aelodaur Crwys yn hynod
brysur yn ystod Wythnos yr
Eisteddfod Genedlaethol ym
Mhontypridd gyda sawl un yn
llwyddiannus fel aelodau o'r
gwahanol gorau.

Rydym fel Eglwys yn falch o
Iwyddiant un o blant yr Eglwys.
Enillydd y wobr ar gyfansoddi emyn
-dén oedd Sidn Pierce Lewis. Mae
llawer ohonom yn ei gofio fel aelod
o’r Ysgol Sul ac yn gyflawn aelod.
Bu ei dad, Richard Lewis, yn
Organydd yn yr Eglwys a’i fam,
Bethan Lewis, yn athrawes
Ffrangeg yn Ysgol Glantaf.
Llongyfarchiadau hefyd i Anthony
Evans, aelod gweithgar o
Gymdeithas Ddrama y Crwys ar
ennill Gwobr Sefydliad Josef
Herman am ei gasgliad o'r gwaith
mwyaf poblogaidd gan y cyhoedd
yn y Lle Celf.

Daeth C6r CF1 yn llwyddiannus
mewn sawl cystadleuaeth. Mae'r

Coér yn ymarfer yn Y Crwys yn
wythnosol ers sawl blwyddyn.

Y Gymdeithas

Bydd tymor newydd y Gymdeithas
yn cychwyn ar Fedi’r 27ain gyda
noson yng nghwmni Huw Stephens
ac yna trefnir Taith i Nant Garw a
San Ffagan ar Hydref 12fed. Mae
croeso i unrhyw un ymuno & ni.
Mae’r aelodau yn edrych ymlaen at
dymor llwyddiannus arall a diolch i
bawb sydd ynglyn &’r trefniadau.
Oedfaon Hydref 2024, am 10.30
a.m. a 6.00 p.m.

Hydref 6: Dim oedfa yn y bore
oherwydd Hanner Marathon
Caerdydd; Hwyr: Oedfa Gymun o
dan arweiniad y Parchg Glyn
Tudwal Jones

Hydref 13: Bore: Gwasanaeth
Diolchgarwch yr Ysgol Sul; Hwyr:
Eglwys Ebeneser

Hydref 20: Bore a Hwyr: Mr
Thomas Elis Williams

Hydref 27: Bore a’r Hwyr: Yr Athro
Ddr Eryl Wyn Davies

EGLWYS MINNY STREET
www.minny street.org
@MinnyStreet Gweinidog:
Y Parchedig Owain Llyr Evans
Oedfaon y Sul a’r Ysgol Sul

Yn dilyn cydaddoli mis Awst,
edrychwn ymlaen yn fawr at
ddechrau blwyddyn eglwysig

newydd ym mis Medi. Dyma drefn
yr oedfaon: bydd yr oedfa foreol yn
cael ei chynnal bob Sul am 09:30
gydag oedfa bregeth am 10:30 ar
yr ail Sul; bydd yr oedfa hwyrol am
18:00 bob Sul. Wedi seibiant dros
yr haf, bydd yr Ysgol Sul yn
ailddechrau ar 15 Medi ac yn cael
ei chynnal bob Sul ar wahan i'r ail
Sul pan fyddwn yn cydaddoli mewn
oedfa deulu yn y festri. Ary trydydd
Sul yn y mis, cynhelir Ysgol Sul i’r
plant hyn; bydd PIMS yn cyfarfod
yn fisol am 17:00 ar brynhawn Sul
cyntaf y mis o fis Hydref ymlaen.
Bydd cyfle i ymuno & sawl oedfa
drwy gyfrwng Zoom.

Edrychwn ymlaen at arweiniad ein
Gweinidog yn oedfaon 1, 8 a 15
Medi. Bydd oedfa’r bore ar y 1
Medi yn oedfa gymun. Bydd natur
oedfaon ‘Laos Ergon’ 8 Medi
ychydig yn wahanol! Cynhelir ein
Gwyl Flynyddol ar 15 Medi; yn yr
hwyr estynnir croeso i gyfeillion
eglwysi Cymraeg eraill y ddinas i'n
plith pan fydd y Parchedig Ddr
Rosa Hunt yn pregethu. Edrychwn
ymlaen at groesawu’r Parchedig
Glyn Tudwal Jones ddydd Sul, 22
Medi. Ar Sul olaf y mis, ein cyd-
aelodau fydd yn arwain yr oedfaon:
teuluoedd Patchell a Williams fydd

yn arwain addoliad y bore a’r Athro
Glyn Jones fydd yn arwain
addoliad yr hwyr.

Gweithgarwch y mis

Trefnir taith Tan-y-Bwich i Ogledd
Cymru ddechrau’r mis. Edrychwn
ymlaen at arweiniad ein gweinidog
mewn dau gyfarfod o gyfres
newydd, Cwpled, a fydd yn cynnig
dau olwg gwahanol ar yr un thema.

TABERNACL, YR AIS

Cawsom bleser arbennig fel
Eglwys pan ddaeth y newyddion o
Eisteddfod Rhondda, Cynon, Taf
fod pedair o deulu Tab wedi cael
eu hurddo it orsedd eleni — ein
gweinidog Rosa Hunt, Sian
Rhiannon, yr hanesydd o fri, Nerys
Snowsil, y cogydd a darlledwraig,
a’i merch Elinor, cyn-aelod Tim
Rygbi Merched Cymru. Estynnwn
ein llongyfarchiadau i bob un
ohonynt.

Hyfryd oedd gweld mai Euros Rhys
oedd yr organydd yng Ngorsedd
Eisteddfod Rhondda, Cynon, Taf
eleni.

Y Te Mefus yng nghartref
Gwenllian Edwards oedd un o
uchaf bwyntiau Mis Gorffennaf - a
hynny pan gawsom law o’r dechrau
i'r diwedd. Codwyd swm
anrhyderus iawn i Forget-me-not
Chorus o ychydig dros fil o
bunnoedd. Llongyfarchiadau i
Iwan Jones am Ilwyddo i gwblhau'r
her o seiclo 100 milltir o gylch
Bannau Brycheiniog, gan godi swm
sylweddol at elusen Macmillan.
Cafodd Mia Owen brofiad arbennig
wrth ganu gyda chér ABC yn
Neuadd Symffoni Birmingham.
Roedd yn rhan o gyngerdd 1000 o
leisiau.

Llongyfarchiadau i Ceri a Helen
Preece wrth iddynt groesawu
wyres arall i'r teulu, sef Lili Alys
Martha. Mae’n ail ferch i Bethan a
Mathew.

Ar Sul cyntaf mis Gorffennaf,
cawsom gyfle i lawenhau pan
dderbyniwyd y ddwy chwaer, Anna
Gruffudd ac Efa Gruffudd Jones, yn
gyflawn aelodau wrth fwrdd y
Cymun.

Llongyfarchiadau i Gér Taflais ar
eu buddugoliaeth yn yr Eisteddfod
ym Mhontypridd.

Diolch ir canlynol am eu
parodrwydd i gymryd oedfaon yn
ystod mis Gorffennaf ac Awst — Y
bobl ifanc, ein gweinidog Y Parchg
Ddr Rosa Hunt, Yr leuenctid yng
nghwmni Cér Taflais, Bill Davies, Y
Parchg Huw Lewis, Marc John
Williams a’r Parchg Sian Elin
Thomas.




EBENESER

Elusen

Cytunwyd yn unfrydol mewn dau
gwrdd eglwys ar Sul olaf Gorffennaf
y byddwn yn cefnogi elusennau
Marie Curie a Hosbis y Ddinas am y
flwyddyn nesaf. Dechreuwyd ar y
casglu ddydd Sul olaf Awst pan
gynhaliwyd casgliad yn y ddwy
oedfa undebol. Cyfanswm vy
casgliad oedd £275. Diolch i bawb
am eu haelioni. Dechrau da ir
gronfa.

Cleifion

Rydym yn cofio'n dyner am y rhai
sy’'n derbyn triniaeth neu sydd dan
ofal meddygol. Dymunwn wellhad
buan i Malcoim a Jean Thomas.
Llongyfarchiadau

Ar y 6ed o Awst dathlodd Malcolm a
Jean Thomas 64 mlynedd o fywyd
priodasol. Anfonwyd ein cofion
anwylaf atynt fel eglwys.

Hyfryd oedd gweld dau on
haelodau yn cael eu hurddo ir
orsedd yn Eisteddfod Rhondda

Cynon Taf ym Mhontypridd, sef
Peter Spriggs a Lis Decaro. Enw
gorseddol Peter yw Pedr Spartacus
a Lis yw Lisabeth o’r Gadlys.

Ar y 4ydd o Orffennaf enillodd Cian
Llyr radd dosbarth cyntaf, gydag
anrhydedd mewn Athroniaeth —
dyna wych! Yna, dathlodd ei ben-
blwydd yn 21oed ar 26ain o
Orffennaf. Pob dymuniad da iddo i’r
dyfodol.

Dyweddiodd Carys Mair Jones &
Nathan Richards ar 16eg o Awst.
Dymuniadau gorau iddynt i'r
dyfodol.

Cydymdeimlad

Cydymdeimlwn gyda Shelagh a'i
brawd David yn eu colled a'u
hiraeth. Bu farw eu tad, John Hilling
ym mis Awst.

EGLWYS GATHOLIG

TEILO SANT

Roedd hi'n braf iawn croesawu’r
Tad Keith Evans i ddathlu’r Offeren
ddiwedd mis Gorffennaf. Fe yw
offeiriad y plwyf yn Eglwys Sant
Philip Evans nawr, a bydd ar gael i
gefnogir Tad Peter o bryd i'w
gilydd.

Llongyfarchiadau mawr i'n pobl
ifanc sydd wedi llwyddo yn eu
harholiadau: yn eu plith bydd Eoin

yn  cychwyn ym Mhrifysgol
Caerfaddon y mis yma, ac loan yn
cychwyn ar radd meistr yn

Abertawe ar 6l graddio yn yr haf.

Hoffem fynegi ein cydymdeimlad i
blwyfolion Eglwys Sant Philip Evans
ac i deulu Cathy MacGillivray a fu
farw yn ddiweddar. Buodd Cathy yn
gefn mawr it Offeren Gymraeg yn
ystod ein cyfnod yn y plwyf hwnnw,
ac roedd nifer o gyfeillion yr Offeren
Gymraeg yn bresennol yn vy
Requiem ddwyieithog.

Cafwyd Offeren lawen iawn yn
ystod wythnos yr Eisteddfod yn

Eglwys Dyfrig Sant, Trefforest,
gydar Esgob Emeritws Edwin
Regan, Wrecsam, yn llywyddu.

Roedd yr eglwys yn llawn, a sain yr
emyn cyntaf — Cwm Rhondda, wrth
gwrs — bron yn ddigon i godi’r to!

Darllenwyd cyfarchiad oddi wrth
Archesgob Mark O’Toole ar
gychwyn yr Offeren a chafwyd

pregeth rymus gan y Tad Gildas
Parry, O.Praem.

Roedd yn hyfryd croesawu
gwesteion dinesig, yn eu plith
Dirprwy Arglwydd Raglaw
Morgannwg Ganol, a Maer a
Maeres Merthyr, yn ogystal &
ffrindiau eciwmenaidd, yn cynnwys
Esgob Llandaf a’r Parchg Gethin
Rhys, Cytin. Roedd aelodau’r
Cylch wedi teithio o bob cwr i fod
yno ac roedd y gwasanaeth ar gael
i'w wylio ar lif byw yr eglwys. Fe
ganon ni'r emyn olaf, ‘Dros Gymru’n

Gwlad’, gydag arddeliad hefyd, ac
mae’n diolch i David Leggett am ei
gyfraniad wrth yr organ, ac i'r cor o
aelodau eglwysit Ofalaeth am eu
gwaith trylwyr.

Daeth nifer fawr o’r gynulleidfa i
gymdeithasu mewn gwledd yn
neuadd yr eglwys ar 6l yr Offeren,
lle roedd gwragedd y plwyf wedi
gosod baneri a blodau i’'n croesawu
ac yn barod gyda’r te a’r coffi — ac
ambell i lasied o win!

Offeren fisol Eglwys Teilo Sant: 29
Medi, 4 30pm gyda’r Tad Peter
Davies yn gweinyddu.

Cyswillt: carys@caerdelyn.com

YR EGLWYS EFENGYLAIDD
Croeso Nol.

Llawenydd, ar Sul cyntaf mis Awst,
oedd croesawu yn 6l ein gweinidog,
Emyr James, ar 6l ei gyfnod
sabothol o dri mis. Fe welsom ei
eisiau'n fawr a gweddiwn y bydd
Duw yn bendithio'i weinidogaeth i'r
dyfodol.

Mis Awst

Gan fod mis Awst yn gyfnod o fynd
a dod gyda llawer yn mwynhau
cyfnod o wyliau, penderfynodd
Emyr bregethu ar groes yr Arglwydd
lesu Grist ym mhob oedfa. Roedd
pob pregeth yn sefyll ar ei phen ei
hun, ond hefyd yn ffurfio cyfres, os
oeddech yn llwyddo i glywed pob
un.

Nododd Emyr fod y Groes yn
hanesyddol, yn erchyll, yn
anhaeddiannol ac yn ddirprwyol.
Pwysleisiodd y bendithion sy'n dod i
ni drwyr Groes gan sbn am
Gymod, Cyfiawnhad, Prynedigaeth
a gorffen drwy s6n am
Fuddugoliaeth y Groes. Roedd yn
gyfres fendithiol, a da oedd
canolbwyntio'n sylw ar wahanol
agweddau'r digwyddiad rhyfeddol
yma sy'n ganolbwynt y Ffydd
Gristnogol.

Bore Siarad Cymraeg

Bydd y sesiynau yma yn ail
gychwyn 14 Medi, yn yr Hyb, Pen-y-
dre, Rhiwbeina, pan fydd yr Athro
Wyn James yn sén am y pregethwr
enwog John Elias. Croeso mawr i
bawb ddod i ymarfer eu Cymraeg a
mwynhau cwmni, sgwrs a phaned.
Paned a Sgwrs

Bydd y cyfarfodydd Paned a Sgwrs
yn ail ddechrau fore Mercher, 11
Medi, pan fydd Emyr yn ein harwain
mewn astudiaeth o un o'r Salmau.
Llongyfarchiadau
Llongyfarchiadau mawr i blant yr
eglwys ar eu canlyniadau TGAU a
Lefel A.




BETHEL, PENARTH

Anfonwn ein cyfarchion gwresog at ein chwaer Pat
Davies sy mewn tipyn o drybini yn dilyn cwymp cas
iawn wrth ddod ©’i chartref. Y canlyniad oedd iddi dorri
dau (ie, 2) arddwrn. Mae Pat yn raddol wella ac yn
ddiolchgar iawn am gymorth parod sawl un o deulu
Bethel.

Bu'n gweinidog Kevin yn arwain encil ym mis
Gorffennaf, am y trydydd tro, yn Llangasty ger
Aberhonddu. Roedd yr achlysur ar gais pwyllgor
Cytdn ym Mhenarth pan ddaeth 17 o wahanol
eglwysi'r dref i fyfyrio a thrafod am dridiau. Y thema
eleni oedd Dwylo — Dwylo Duw a’n dwylo ni — yn
cysuro, iachau, creu ac arwain. Cafwyd llawer o
gwmnia da.

Eleni eto buom yn ffodus iawn yn derbyn gwahoddiad
Emma a’i theulu i gymdeithasu yn eu gardd hardd.
Cafwyd cynhaliaeth corfforol yn her i'r dychymyg a'r
stumog. Mil diolch. Yn rhan o’r parti clywsom air gan
ein brawd Bryan yn cyfeirio at ei brofiad o fynychu
sesiynau canu gyda chér Forget-me-Not. Soniodd am

Bydd cyfle i weld gwaith y ffotograffyd
o fri, Carys Huws, sydd hefyd yn

ymddangos yn y gyfrol.

s Norwyaidd
Bae Caerdydd

*Digwyddiad am ddim*

y budd a gaiff wrth fod yno yn cadw cwmni gyda
Janet, ei wraig, sy'n dioddef. Casglwyd 300 punt.
Diolch i bawb.

Yn y Genedlaethol eleni cafwyd cystadleuaeth i gorau
newydd, rhai ohonynt erioed wedi cystadlu o’r blaen.
Ymhlith y rhai mwyaf mentrus oedd Criw Canu
Penarth, yn cynnwys pedair o deulu Bethel, Bethan,
Nia, Joanna, Emma. Buont yn cyflwyno dwy gan,
Jemma (cerddoriaeth Katherine Cole o Benarth,
geiriau Gwenno Dafydd) a Gweddi’r Arglwydd (Eric
Jones). Roedd yr arweinyddes, Angela Morris Parry,
yn reit fodlon ar ymateb y cor i'r sialens gwbwl
newydd. Da chi, daliwch ati.

Ar Suliau Gorffennaf cawsom arweinad gan vy
canlynol: Y Gweinidog (7fed) gyda sylw ar Eseia 55,
3; Allan Pickard (14eg), gyda sylw ar loan Llythyr 1,
Pennod 3; Neville Evans (21ain) ar lago 3; Rhodri
Jones (28ain) yn cyfeirio’'n sylw at ein hetifeddiaeth,
gyda golwg ar ddyfodiad y Genedlaethol i Bontypridd.

BETHEL, RHIWBEINA

Wedi seibiant ym mis Awst bydd ein hoedfaon yn ail-
gychwyn ar Fedi'r 1af pan fydd y gwasanaeth dan
arweiniad ein gweinidog y Parchg Evan Morgan.

Yn ddiweddar clywsom y newyddion da am ddyfodiad
Lili i'r byd, merch fach arall i Matthew a Bethan
Preece a chwaer newydd i Megan. Dymunwn bob
hapusrwydd i'r teulu.

Yn ystod mis Gorffennaf cynhaliwyd Bore Coffi yn y
capel a chasglwyd swm da o bron i £500 ar gyfer y
Banc Bwyd.

Yn ystod y mis hefyd bu tri o'n haelodau yn cymryd
rhan yn un o nosweithiau Cymdeithas Gymraeg
Rhiwbeina. Bu Gwilym Roberts yn adrodd hanes
pentref Rhiwbeina ac yn arbennig hanes yr Ardd-
Bentref. Ac yn dilyn Gwilym cafwyd adloniant gan
Sian a Trystan Francis.

Awst 24 oedd dyddiad priodas Catrin Jones a Justin
Banner. Roedd yr haul yn gwenu arnynt ac rydym yn
dymuno dyfodol hapus iawn iddynt.

Tiwtor Mathemateg graddedig,
profiadol a llwyddiannus iawn.

Llongyfarchiadau llon i’'m myfyrwyr ar eu
llwyddiant ardderchog eto eleni:
3A, 1B (Haen Uwch); 2C (Haen Ganol, gradd
uchaf ar gael yw B).

Cefnogwch eich plentyn i gyrraedd ei
botensial (photensial) mewn pwnc allweddol

pwysig yn ei yrfa (gyrfa).
Hyfforddiant CA3, TGAU (Rhifedd a

Mathemateg), UG a Safon Uwch ar Zoom neu
yn fy nghartref yn Penylan.

Tiwtor profiadol iawn a llwyddiannus.
Manylion pellach:
07 968 463 737 neu
serenagwill@btinternet.com




Cylch Siaradwyr Newydd
Y Village Inn, Pentwyn

Ym mis Gorffennaf eleni cawsom gwmni cynnes a
hawddgar Dylan Ebenezer yn ein cyfarfod wythnosol
ar gyfer siaradwyr newydd sy’'n cwrdd yn y Village Inn,
Pentwyn ar foreau Llun am 10.30 y
bore tan hanner dydd.

Mae Mary Gauci (yn y llun gyda
Dylan) yn un o’r aelodau ffyddlonaf
yn ein cylch ac wedi llwyddo i
feistroli'r iaith yn rhyfeddol o dda.
Fe’i magwyd ymhlith llu o Wyddelod
yn ardal Newtown yng Nghaerdydd.
Yn anffodus, prin yw'r cyfleoedd
iddi ymarfer yr iaith yn ei chynefin
yn Llanedeyrn ond mae’n hynod
falch o gael y cyfle i sgwrsio gyda ni
ar fore Llun.

Sefydlwyd y cylch gan Helen Wiliams gyda
chymorth Heather Ribton nél yn 2018. Cynhaliwyd y
boreau coffi yng nghaffir Hyb yn Llanedeyrn, yna yng

nghaffi canolfan siopa’r Maelfa yn Llanedeyrn am

gyfnod ond oherwydd y cynnydd cyffrous yn nifer y

rhai oedd am ddechrau dysgu neu am loywi eu hiaith

symudwyd i’r Village Inn ym Mhentwyn (nid y Village

Hotel yn Coryton ble aeth Dylan mewn camgymeriad

y bore hwnnw!) gyferbyn ag ysbyty Spire ac yn agos i
Waitrose, Pentwyn.

Roedd y sesiwn yng nhwmni Dylan
yn fuddiol dros ben wrth i bob un o’r
siaradwyr holi ein gwestai yn eu tro am
ei yrfa gyda Radio Cymru. Fel y
gwyddoch, Dylan yw un o’r cyflwynwyr
ar Dros Frecwast ar Radio Cymru o
ddydd Llun i ddydd lau.

Ar y penwythnosau mae Dylan hefyd
yn cyflwyno rhaglenni Sgorio ar S4C
gyda chrynodebau o uchafbwyntiau
hynod werthfawr (i fi yn bendant) o’r
gemau pél-droed yng Nghymru. Mae Sgorio yn cael ei
ddarlledu ar nosweithiau Llun am 10 yr hwyr.

Mae llun or cwmni hwyliog a oedd wedi gwir
fwynhau cynhesrwydd ac agosatrwydd ymatebion
amyneddgar Dylan it holi treiddgar i'w
weld ar y chwith.

Os hoffech ymuno & ni mae croeso
brwd a chynnes i chi ddod atom ar fore
Llun am 10.30, beth bynnag yw lefel
eich angen ieithyddol. Yn aml rydym yn
rhannu’n grwpiau llai er mwyn cwrdd &
gofynion y cwmni.

O.N. Braf iawn yw deall bod nifer o
grwpiau tebyg yn cael eu cynnal yn y
ddinas. Byddai’n ddiddorol iawn i ni gael
eu hanes hwythau ar dudalennau’r
Dinesydd cyn hir. Ymlaen & ni at y
miliwn!

Cylch Cinio

Cymraeg Caerdydd

Cynnig am Ddim

Mae’r Cylch Cinio wedi ffynnu dros y blynyddoedd
diweddar. Erbyn hyn, mae hyd at hanner cant o
giniawyr yn ymgasglu bob mis am wledd o fwyd,
cwmni da a siaradwyr ysgogol.

Bydd tymor 2024-25 y Cylch yn cychwyn ar nos
Lun, 7 Hydref, yng Ngwesty New House, Y Ddraenen/
Thornhill, gyda Guto Harri, y Sylwebydd Gwleidyddol,
yn westai.

Gwesteion eraill y tymor fydd Efa Gruffudd Jones
(Comisiynydd y Gymraeg), Marged Hughes a Steffan
Jones (Cerddorion), Alun Wyn Bevan (Sylwebydd
Chwaraeon), Gwawr Owen (Cerddor), Eifion Glyn
(Newyddiadurwr) a Ffion Dafis (Y Theatr a’r
Celfyddydau).

Swyddogion y flwyddyn yw Llywydd — Wyn Rees;
Is-Lywydd Carys Tudor Wiliams; Cyd-
Ysgrifenyddion — Paul Morgan ac Ann Williams;
Trysorydd — Bethan Whittall.

Nid oes tal aelodaeth i ymuno &’r Cylch ac fe
gewch fanylion pob cyfarfod am ddim ond i chwi anfon
eich enw, cyfeiriad a chyfeiriad ebost at Paul Morgan
(cylch.cinio@gmail.com).

Cynhelir cyfarfod cyntaf Aelwyd Hamdden Caerdydd
ar fore Mercher 18 Medi rhwng 11 a 12., ac yna bob
yn ail fore Mercher. Mae croeso i unrhyw un ymuno

gyda ni yng Nghapel Bethel Rhiwbeina, Heol Maes y
Deri. £20 yw'r tal aelodaeth am y flwyddyn.

Cawn sgwrs neu gén bob yn ail & bore
Cymdeithasol - sgwrsio dros baned. Yn achlysurol
awn allan am bryd o fwyd.

Os am fwy o wybodaeth cysylltwch ar Ysgrifennydd,
Beth Killen, 02920566508.

Ar 29 Gorffennaf 2024, cyhoeddodd y Canghellor
newydd, Rachel Reeves, byddai angen iddi wneud
"penderfyniadau anodd" ar dreth yn ei Chyllideb
cyntaf ar 30 Hydref. Cyn y Gyllideb yma, rydym yn
adolygu'r hyn sydd eisioes wedi newid a'r hyn a allai
newid.

1) Beth sydd eisioes wedi newid?

O Hydref 2024 ymlaen, bydd taliadau tanwydd y
gaeaf ond ar gael i bensiynwyr sy'n derbyn
credydau pensiwn neu budd-daliadau sy'n
dibynnu ar brofion incwm.

Bydd TAW o 20% yn cael ei ychwanegu at
ffioedd ysgolion preifat o lonawr 2025 ymlaen
ac ar unrhyw flaendaliadau o 29 Gorffennaf 2024
ymlaen.

Statws treth "non-domicile"” yn cael ei ddiddymu
o Ebrill 2025 ymlaen, gyda chanllawiau newydd
yn cael eu cyflwyno yn seiliedig ar statws
preswylio (‘residency’). Mae'n ymddangos bod
hyn yn unol &r cyhoeddiad a wnaed gan y
Llywodraeth flaenorol ym mis Mawrth 2024 -
rydym yn aros am fanylion llawn y drefn newydd
hon.

Diddymu statws treth tai gwyliau (‘Furnished
Holiday Lets’) o fis Ebrill 2025 ymlaen, fel y
cyhoeddwyd gan y Llywodraeth flaenorol ym mis
Mawrth 2024. Mae hyn yn cynnwys diwedd ar y
rhyddhad treth o werthu llety gwyliau, lle mae
cyfradd treth ar eiddo is o 10% ar gael. Yn
ogystal, dim ond rhyddhad treth ar gyfradd

Gwener, 4 Hydref

Cynhelir cyfarfod agoriadol
Treganna, am 7.30pm.

y tymor yn Salem,

Wedi arwisgo’r Llywydd newydd, Dr Dylan Foster
Evans, traddodir sgwrs ganddo ar y testun ' "Hwre! i
Robert Hughes": Robert Hughes, Llanegryn (1857—-
1949): Llywydd y Cymrodorion ac Arglwydd Faer
cyntaf Caerdydd' .

sylfaenol fydd ar gael ar gyfer costau llog morgais
o fis Ebrill 2025 ymlaen.

2) Beth gall newid ar 30 Hydref?

Cyfraddau treth ar eiddo: mae nifer yn disgwyl
cynnydd sylweddol yng nghyfraddau treth ar
eiddo, felly os ydych yn bwriadu gwerthu ased,
efallai y byddwch am werthu'r ased cyn y Gyllideb
i sicrhau y gallwch ddefnyddio'r cyfraddau treth
presennol.

Rhyddhad treth etifeddiaeth: gall y Llywodraeth
newid mesurau rhyddhad treth, gan gynnwys:

Portffolios cyfranddaliadau AIM: ar hyn o bryd,
gallwch eithrio rhain rhag treth etifeddiaeth drwy
hawlio Rhyddhad Eiddo Busnes, os ydych wedi
perchen ar y cyfranddaliadau ers dros 2 flynedd
(yn ogystal & meini prawf eraill).

Tir amaethyddol: gellir hawlio Rhyddhad Eiddo
Amaethyddol o 100% os yw tir amaethyddol yn
cael ei osod i ffermwr ar denantiaeth. Mae hyn
wedi arwain at y sefyllfa presennol, anfwriadol, o
unigolion yn prynu symiau sylweddol o dir fferm,
yn bennaf er mwyn cynllunio ar gyfer treth
etifeddiaeth.

Byddwn yn parhau i roi'r wybodaeth ddiweddaraf i chi
am newidiadau sylweddol i drethi a chyhoeddiadau
ariannol y Llywodraeth!

Am fwy o fanylion cysylltwch & ni drwy:
Huwaledaccountants.com neu 029 20694524

Bydd modd ymuno &r cyfarfod cyntaf hwn trwy
gyfrwng Zoom yn ogystal, ond bydd pob cyfarfod
wedi’r cyntaf trwy Zoom yn unig.

Y tal aelodaeth am y flwyddyn yw £15; y pris
mynediad i gyfarfod unigol yw £5.00 (ond yn rhad ac
am ddim i aelodau).

| dderbyn gwybodaeth ynghylch sut i dalu’r tal
aelodaeth neu’r pris mynediad i gyfarfod unigol, a
thrwy hynny dderbyn y ddolen Zoom, anfonwch
at cymrodorioncaerdydd@gmail.com.

Croeso cynnes i bawb.

Cadwch mewn cysylitiad a’r Dinesydd
ar Twitter drwy ddilyn ein cyfrif @DinesyddCdydd

ac ar Facebook drwy ddilyn www.facebook.com/YDinesydd

Mae’n ddiwedd mis Awst arna i’'n sgrifennu’r llith hwn,
yn fodlon iawn fy myd. Bu'n fis hynod ddiog, bach o
annwyd, ac Eisteddfod, ac ar y cyfan dwi di joio
gwneud fawr ddim. Fel un sy'n sgwennu ar fy liwt fy
hun, dwi di arfer a phatrwm gwaith sy'n fy siwtio i. Ond
gyda hydref prysur ar y gweill — gan gynnwys
cyhoeddi llyfr newydd cyn bo hir - dwi wedi mwynhau
‘eistedd’ a jyst ‘bod’, sef gwir ystyr tymor yr haf i mi.

Felly i gyd-fynd &’r darn cyntaf i mi’i sgwennu ers
sbel, dewisais gaffi nid nepell o nghartref ger Parc y
Rhath. Dwi di gwibio heibio ‘BIWm’ gannoedd o
weithio mae’n siwr, ar Heol y Dderwen Deg, Cathays.
Denodd yr enw fy chwilfrydedd, a’i leoliad, gyferbyn
a’r fynwent, sy’n llawn o goed amryliw ar drothwy’r
hydref. Islaw’r dail fflamgoch mae
beddau enwogion fel y paffiwr
‘Peerless’ Jim Driscoll, a ddenodd
100,000 o ddinasyddion i leinio’r
strydoedd ar ddiwrnod ei angladd
yn 1925. Yno hefyd mae'r ‘Balloon
Girl' — Louisa Maud Evans — merch
14 oed a syrthiodd o’r awyr i'r afon
Hafren tra’'n perfformio act ‘syrcas’
a aeth o chwith yn 1896. Maen
werth nodi hefyd mae yn yr union
fan honno y dechreuodd nofel
Ffydd Gobaith Cariad gan Llwyd
Owen — cyfrol a enillodd wobr Llyfr
y Flwyddyn i’r awdur lleol yn 2007.

o

Ac yn olaf ond nid leiaf, yno mae
bedd ‘Cochfarf, Edward Thomas
(1853-1912), bardd, a chynghorydd
dinas, oedd hefyd yn berchennog
ar sawl ‘tafarn goffi yn ardal y
dociau ac ar Custom House Street yng nghanol y
ddinas. Roedd hefyd yn aelod brwd o gymdeithas y
Cymrodorion, ac yn Geidwad y Cledd yng Ngorsedd y
Beirdd. Tybed beth fyddai barn yr hen Gochfarf ar
Eisteddfod Ponty eleni? Fel Illwyrymwrthodwr,
byddai’'n siwr o fod wedi osgoi Bar Williams Parry, ond
wrth ei fodd i weld cymaint o eisteddfodwyr yn cefnogi
caffis lleol fel The Princes! Oeddech chi yn eu plith
tybed, yn heidio i Taff Street am frechdan ham a
sleisen gwstard? Rhaid dweud i mi wirioni ar Brifwyl
‘ddinesig’ Rhondda Cynon Taf eleni, a roddodd gyfle i
eisteddfodwyr i gefnogi ac i ymdrochi yn niwylliant
bywiog caffis lleol Ponty.

A sbn am gaffis lleol, nél & ni i'r Mynydd Bychan, at
BWwm - nawrte tybed pwy yw'r ‘Cochfarf’ cyfoes, y tu
ol i gownter y caffi hwn? Wel, Cymraes Gymraeg o
Geredigion yw Caryl Edwards - o Ddihewyd ger
Aberaeron — a drodd at fyd lletygarwch wedi degawd
yn y maes ffasiwn. Wedi graddio o Brifysgol De
Montfort, Caerlyr, aeth Caryl i weithio fel ‘prynwraig’
gyda chwmniau Peacocks, Primark — a Penneys yn
Iwerddon — gan deithio'n gyson i Tseina, sy'n
cynhyrchu cymaint o ddillad y byd ffasiwn gyfoes. Ond

6. 0L %0k B

wedi'i dadrithio gan ddiwylliant di-enaid ‘ffasiwn
gyflym’, penderfynodd arafu ac ail-asesu ei bywyd yn
ystod y pandemig. Yn gyn-weinyddes yng ngwesty
bwyty'r Harbwrfeistr yn Aberaeron, rhoddodd ei bryd
ar agor caffi cymunedol ym maestref y Mynydd
Bychan... a dyna, yn wir, a fu yn 2022.

Fel gyda chaffi Ffloc yn Nhreganna, yr adolygais yn
rhifyn d’'wethaf Y Dinesydd, doedd gen i ddim syniad
fod yma gaffi cymunedol a Chymraeg ar fy stepen
drws tan i mi oedi am baned ac ysbaid. A sén am
oedi, wrth i chi gamu dros y trothwy, cewch eich
cofleidio gan naws groesawgar braf a chysurlon,
diolch i’r lliwiau heddychlon sy’'n tawelu’r galon. Ond
mae 'na ddigon o glebran i glywed o’ch cwmpas; mae
BiWwm yn atynnu ystod eang o
gwsmeriaid; o fyfyrwyr y Brifysgol,
cymudwyr proffesiynol ar eu
beiciau, cerddwyr cwWn a
phensiynwyr lleol.

Ar gynnig y tu ol i’r cownter, mae
coffi Coaltown o Rydaman, a dewis
0 ddanteithion gan gwmniau lleol.
Un o’r rheiny yw Ty Melin; ceir
cyflenwad ffres o’'u cacennau a
chroissants pob penwythnos o'u
popty poblogaidd ar Heol Wellfield.
Ac ar werth y silffoedd, ceir pob
math o fanylion, o gardiau cyfarch
Cymraeg gan y  grefftwraig
‘Buddug’, i gynnyrch bwyd gan
‘Halen Mon’, ‘Penylan Pantry’ a
‘Crwst’ Aberteifi. Ond y peth gorau
am gaffi Blwm yw’r sgwrs Gymraeg
naturiol a glywir rhwng Caryl ac
aelodau eraill o’r staff, fel Elin gyda’i hacen ogleddol.
Tra’n oedi dros latte a bara banana — ‘blasus iawn’ yw
fy nyfarniad swyddogol! — fe glywais i Elin yn sén ei
bod o Rosllannerchrugog. Wel... a finne wedi dechrau
hel meddyliau am daith gwaith blasus i ardal y Brifwyl
flwyddyn nesa, holais iddi am gynghorion bwyd yn yr
ardal ehangach. Ychwanegodd cwsmer arall gerllaw
ei bod hithe’n edrych ymlaen at Steddfod 2025... a
wyddoch chi beth, dwi’'n siwr i mi glywed ochenaid o
ryddhad, gan gyn-berchennog ty coffi dinesig arall, o’i
orweddfan yn y fynwent.

Da de? Ychwanegwch BIWm at eich rhestr o
atyniadau dinesig ar gyfer yr hydref. Mae’r croeso
yno’n gynnes, cartrefol a chymunedol. A oes
heddwch? Oes yn wir... jyst gofynnwch it hen
Cochfarf, sy'n gymydog lleol.

Blwm, Ty Fairoak, Heol y Dderwen Deg, Cathays /
y Mynydd Bychan CF24 4YA

Caffis Cymru, Gwledd a Bwytai Cymru gan Lowri
Haf Cooke — ar werth ar www.gwales.com ac yn
eich siop lyfrau lleol.


http://www.gwales.com

Rhif: 245

Ar Draws
6. Proffwydo amddifadu yr adar o gan (7)
7. - a gorffwys

Bellach wedi mynd yn un’ (JGMH) (5)
9. ‘Croesaw Medi, fis fy serch,

Pan fo’r mwyar ar y ----- "(EW) (5)
10. Cywilydd calon Pegi yw'’r buchod (7)
12. ‘Mae Duw yn llond pob lle,

---------- mhob man’ (DJ) (9,2)
14. Chwilio cornel i'ch gwn cyn troi at yr aderyn (11)
18. Gwadu dialedd gwallgof oddeutu diwedd lonawr
(7)

19. Cant a hanner o esgyrn briw (5)
21. Penwisg gwerth pum swiit (5)
22. Can derwydd yn crwydro yn y coed (7)

| Lawr
1. Gwasgu’r canolwr i fod yn gantor (5)
2. Yr hyn sy'n ----- ardal hon
Yw defaid William Morgan’ (WG) (5'1)

3. Y cwch yn y twba dwr (3)
4. Deg yn dilyn y boneddigaidd i hala arian (6)
5. Lle sydd i Ned ddod yn un o’r ddinas (7)
8. Niweidio gewyn mamgu fach nes ei brifo ((7)
11. Aeth y wys allan gwaetha’r modd (7)
13. Gwych o bob cyfeiriad (7)
15. ‘Chwyth dros y byd fel ----- wynt,

O! Ysbryd Glan’ (JJ) (6)
16. Esbonio rhywbeth drwy roi peth golau arno ar yn

ail (6)

17. ‘Clywais lawer sbén a siarad

Fod rhyw boen yn ----- cariad’ (JB) (5)
20. Lle i eistedd ar ddechrau Sadwrn eithaf twym (3)

Cymdeithas Wyddonol

Cylch Caerdydd

Gwyddoniaeth ym Mhontypridd

Roedd yn braf gweld y bwrlwm yn y Pentref
Gwyddoniaeth a Thechnoleg. Mawr ddiolch ir is-
bwyllgor lleol. Cafwyd sawl cyflwyniad/anerchiad
diddorol yn y Sfferen ac ymateb brwd ir heriau yn y
Lloeren. At hyn, trefnwyd sesiynau yn Calon Taf, y
ganolfan barhaol yn y Parc. Bu Ifan Hughes yn y
Sfferen yn cyfeirio at ymchwil ddiweddar ym maes
Cyfrifiadura Cwantwm a Rowland Wynne yn Calon
Taf yn talu teyrnged i Dai Edwards (o Bontypridd),
arloesydd cyfrifiadureg ‘gyffredin’. S6n am newid! Yn

Enillydd Croesair Rhif 243
Eleri Sheppard, Penylan

Atebion Croesair Rhif 243

Ar Draws

1. Bara 8. Cariad atfy 9. Mwyniant 10. Dogn
12. Argael 14.Llwybr 15. Dywed 17. Cronfa

18. Ymyl 19. Mbrleidr 21. A’i medd mieri 22. Nant
| Lawr

2. A’mgwared o'm 3. Acen 4. Triagl 5. Castell

6. Mae dwylo 7. Llyfn 11.Garn Fadryn

13. Anwyldeb 16. Dimyma 17. Carthen 18. Ynad
20. Egin

Danfonwch eich atebion at Rhian Williams
erbyn 5 Hydref 2024
22 Heol Cae Rhys, Rhiwbeina,
Caerdydd, CF14 6AN
Gwobr: Tocyn llyfr £10

yr un sesiwn bu Rowland yn rhannu ychydig o hanes
Tudor Jenkins o Dreherbert a’i waith ffiseg yn
Aberystwyth. Yn y sesiwn hwn, heb baratoi ymlaen
llaw, roedd yn hyfryd iawn cael atgofion Bethan
Jenkins am ei diweddar dad oedd yn gymeriad bywiog
ac amlweddog. Bu Alan Shore yn sén am waith
Laurence Eaves (Porth), ffisegydd o fri. Rhannodd
Rowland Wynne ei sylwadau yn dilyn gwylio’r ffilm
Oppenheimer a chyfeirio at yr athlylith Evan James
Williams (Cwmsychpant). Bu Rhys Morris yn y Sfferen
yn bwrw golwg dros hynt Telesgop James Webb a
Neville Evans yn rhannu hanes rhai GwMPaThiaid
(STEM-ists) RhCT. Traddodwyd y Ddarlith Flynyddol
gan Rhodri Jones (CERN) yn disgrifio hanes a hynt yr
‘arbrawf’ rhyfeddol (LHC/GwHaMa) y bu Lyn Rees
(Aberdar) yn gyfarwyddwr arno ar un adeg. Gwledd yn
wir a sawl testun trafod.

Medi
Mawrth, 10 Medi
Merched 'y Wawr, Cangen
Caerdydd. Sgwrs gan Helen
Prosser, Cadeirydd Pwyllgor

Gwaith Eisteddfod Genedlaethol
Rhondda Cynon Taf, yn Eglwys
Fethodistaidd Cyncoed (ar y gornel
rhwng Westminster Crescent a
Heol Cyncoed) am 7.00pm. Croeso
cynnes i aelodau hen a newydd.
Am ragor o fanylion, cysylltwch ag
Eluned Press (eluned
@press0.plus.co;07761-358755).
Mercher, 11 Medi

Merched y Wawr Bro Radur. Noson
yng nghwmni criw o Gér Taflais, a
fun fuddugol yn Eisteddfod
Rhondda Cynon Taf a ddaw atom
i'n diddanu. Cynhelir yn Ysgoldy
Eglwys Crist, Heol Isaf, Radur am
7.30pm. Croeso cynnes i aelodau
hen a newydd.

Sadwrn, 14 Medi

Menter Caerdydd. Taith arddio yn y
Parc. Dewch i grwydro gardd a siop
blanhigion Gerddi Bute gydag Eirlys
o ‘Bwyta Ein Gerddi’ rhwng 10.00 a
12.00 o'r gloch. Tal: £4. | archebu
lle: https://mentercaerdydd.cymru/
eventtaith_arddio_parc_bute_14 9
_24/29

Sadwrn, 14 Medi

Bore Siarad Cymraeg (lefel
ganolradd ac uwch). | nodi 250
mlwyddiant geni'r pregethwr enwog
John Elias, dewch i drafod ei emyn
adnabyddus ‘Ai am fy meiau i
dioddefodd lesu mawr? yng
nghwmni’r Athro E. Wyn James, yn
Hyb Rhiwbina (CF14 6EH) am
10.30am. Yn rhad ac am ddim. Dan
nawdd Eglwys Efengylaidd
Gymraeg Caerdydd. Croeso cynnes
[ bawb. Manylion pellach:
gwybodaeth@cwmpawd.org.

Llun, 16 Medi

Cymdeithas Gymraeg Rhiwbeina.
Cyfarfod cyntaf y tymor newydd.
Sgwrs ar y testun ‘Hunaniaeth’ gan
lan Gwyn Hughes o Gymdeithas
Bél-droed Cymru, yng nghapel
Bethel, Maes-y-deri, Rhiwbina,
CF14 6JJ, am 7.30pm. Manylion
pellach gan yr Ysgrifennydd, Dilwyn
Jones
(dilwynjones51@hotmail.com; 029-
2062-0653). Croeso cynnes i
aelodau hen a newydd.

lau, 19 Medi

Mae’r Urdd Athronyddol yn lansio’r
llyfr  Hunan a Chenedl, cyfrol
cyfarch i Gwynn Matthews i
gydnabod ei gyfraniad nodedig at
ysgolheictod Cymraeg a diwylliant
Cymru, yn Neuadd Eglwys Dewi
Sant (CF10 3DD) o 7.00pm ymlaen,
yng nghwmni’r Parch. Athro D.
Densil Morgan ac eraill. | gofrestru,
cysylltwech & Huw  Williams
(williamsh47@caerdydd.ac.uk).
Croeso cynnes i bawb.

Gwener, 20 Medi

Cylch Llyfryddol Caerdydd. Y
Prifardd Carwyn Eckley, enillydd
Cadair Eisteddfod Genedlaethol
2024, yn cael ei holi gan Dr Dylan
Foster Evans, yn Ystafell 0.31,
Adeilad John Percival, Safle Rhodfa
Colum, Prifysgol Caerdydd, CF10
3EU, am 7.15pm. Tal aelodaeth am

y flwyddyn yw £10. Manylion:
cysylltwch &r Ysgrifennydd, yr
Athro E. Wyn James

(JamesEW @caerdydd.ac.uk).
Croeso cynnes i bawb.

Llun, 23 Medi

Menter Caerdydd. Sgwrs gan yr
Athro Geraint Vaughan (Prifysgol
Manceinion) ar y testun ‘A yw newid
hinsawdd yn cyflymu?  Trwy
gyfreng Zoom am 7.30pm. Am
ddim. | gofrestru, cysylltiwch &
Rachel Matthews:
(rachel@mentercaerdydd.cymru).
lau, 26 Medi

Menter Caerdydd yn cyflwyno
‘Laffwyll’” yn nhafarn Parc Fictoria
(CF5 1JL) am 7.30pm. Tocynnau
(£10): www.mentercaerdydd.cymru
Llun, 30 Medi

Menter Caerdydd. Mewn Tiwn yng
nghwmni’r gitarydd clasurol Rhisiart
Arwel, yng Nghanolfan Beulah,
Rhiwbina, am 11.30am. Am ddim.
Nid oes angen tocyn, ond am ragor
o0 wybodaeth, cysylltwch & Rachel:
(rachel@mentercaerdydd.cymru).

Hydref

Mercher, 2 Hydref

Merched y Wawr Bro Radur. Noson
yng nghwmni Sylvia Davies (cwmni
etoeto). Cynhelir yn Ysgoldy Eglwys
Crist, Heol Isaf, Radur am 7.30pm.
Croeso cynnes i aelodau hen a
newydd.

lau, 3 Hydref

Menter Caerdydd. Taith dywys i
ddysgu rhagor am  gynnwys
Casgliadau Arbennig ac Archifau
Llyfrgell Prifysgol Caerdydd (CF10
3EU), rhwng 10.30am a hanner
dydd. Yn rhad ac am ddim. |
gofrestru, cysylltwch & Rachel:
(rachel@mentercaerdydd.cymru).

Gwener, 4 Hydref

Cymrodorion Caerdydd. Cynhelir
cyfarfod agoriadol y tymor yn
Salem, Treganna, am 7.30pm.
Wedi arwisgo’r Llywydd newydd, Dr
Dylan Foster Evans, traddodir
sgwrs ganddo ar y testun “Hwre! i
Robert Hughes”: Robert Hughes,
Llanegryn (1857-1949), Llywydd y
Cymrodorion ac Arglwydd Faer
cyntaf Caerdydd’. Bydd modd
ymuno a’r cyfarfod cyntaf hwn trwy
gyfrwng Zoom, ond bydd pob
cyfarfod wedi'r cyntaf trwy Zoom yn
unig. Tal aelodaeth am y flwyddyn
yw £15; y pris mynediad i gyfarfod
unigol yw £5.00 (ond am ddim i
aelodau). | dderbyn gwybodaeth
ynghylch sut i dalu’r tal aelodaeth
neu’r pris mynediad i gyfarfod
unigol, a thrwy hynny dderbyn y
ddolen Zoom, anfonwch at:
cymrodorioncaerdydd@gmail.com.
Croeso cynnes i bawb.

Sadwrn, 5 Hydref

Taith gwylio adar fisol dan
arweiniad Eirian a Gwilym Dafydd,
yn dechrau am 10.00am. Am ddim.
Am ragor o wybodaeth, anfonwch
at eirianagwilym@gmail.com
Mawrth, 8 Hydref

Merched 'y  Wawr, Cangen
Caerdydd. Sgwrs gan Geraint
Lewis ‘Merched Cerddorol Cymru’,
yn Eglwys Fethodistaidd Cyncoed
(ar y gornel rhwng Westminster
Crescent a Heol Cyncoed) am
7.00pm. Croeso cynnes i aelodau
hen a newydd. Am ragor o fanylion,
cysylltwch ag Eluned Press (eluned
@press0.plus.co;07761-358755).
Mercher, 9 Hydref

Music Theatre Wales yn cyflwyno
‘Bwystfilod Aflan’, sy’n ymateb i
gerdd E. Prosser Rhys, ‘Atgof, a
enillodd Goron yr Eisteddfod
Genedlaethol yn 1924, yn Theatr
Sherman am 7.30pm. Manylion:
https://www.shermantheatre.co.uk/
event/bwystfilod-aflan/?lang=cy neu
ffoniwch 029-2064-6900.

Sadwrn, 12 Hydref

Bore Siarad Cymraeg (lefel
ganolradd ac uwch). Dewch i
wrando ar Angharad Alter yn cael ei
holi am ei thaith ieithyddol o ogledd
Lloegr i Gaerdydd, yn Hyb
Rhiwbina (CF14 6EH) am 10.30am.
Yn rhad ac am ddim. Dan nawdd
Eglwys  Efengylaidd  Gymraeg
Caerdydd. Croeso cynnes i bawb.
Manylion pellach;
gwybodaeth@cwmpawd.org.

Colofn Chwaraeon Hywel Owen

Clwb Rygbi Cymry
Caerdydd

Mae Clwb Rygbi Cymry Caerdydd (CRCC) wedi bod
yn brysur dros yr haf yn adnewyddu ‘stafell gefn tafarn
yr Halfway i'w throi yn gartref i'r Clwb ac i gymuned
Cymraeg gorllewin Caerdydd. Fel y gwelwch o'r llun
mae'n gan y Clwb bresenoldeb clir nawr a chartref
dros dro. Atodaf lun o'r adnewyddu ynghyd a'r
chwaraewyr a chyn chwaraewyr a helpodd allan.

Diolch yn fawr i gwmni paent Rabart Cardiff - W J
Gardner ar Heol y Crwys am ei haelioni o roi'r paent
am ddim i'r Clwb.

Bydd y tymor newydd ar ddechrau ym mis Medi
gyda dwy garfan gref o ddynion (tim cyntaf a'r ail dim
67s) ynghyd a thim menywod sydd newydd gael
dyrchafiad. Edrychwn ymlaen at groesawu cefnogwyr
a ffrindiau dros y tymor nesaf

07/09 Llandaf Bishops Field
21/09 Tyllgoed Coeou Pontcanna
28/09 Penygraig Graig Pork
05/10 GEM GWPAN T8BC
12110 Llanilltud Fawr Coeou Pontconna
19/10 Tonyrefail Parklands
02/m Treganna Coeau Pontcanno
09/m Llantrisant Caoeau Pontcanno
16/11 Treharris Forest Road
30/ Aberllechau Coeau Pontcanna
0712 Tyllgoed Asheroft Park
14/12 Llandaf Caeau Pontcanna
04/01 Penygraig Caoeou Pontcanno
1701 Llanilltud Fawr Bishaops Field
18/01 Tonyrefail Caeou Pontcanna
25/01 Treganna Leckwith
01/02 Llantrisant Cefn Mobley
15102 Treharris Coeau Pontcanna
01/03 Aberllechau Memorial Park
Taro Nod @

Ciwb Rygbi

%% leuenctid

Cymry
CRICC  caerdydd

CAERDYDD

Llongyfarchiadau anferth i

aelodau CRICC -

Harri Jenkins, Elijah Sutton, Wil Fish,
Evan Statton a Tomi Wicks

ar gael eu dewis i garfan rygbi Dan 11
Ysgolion Caerdydd.

Tipyn o gamp.

NI YW MENTER CAERDYDD
A BRO MORGANNWG

Tymor yr Hydref

Mae tymor yr hydref yn adeg brysur i staff Menter
Caerdydd a Menter laith Bro Morgannwg wrth i ni ail-
gydio yn y gwaith o drefnu a chynnal cyrsiau a
gweithgareddau di-ri i siaradwyr Cymraeg o bob lefel
a phob oed. Yn ogystal a'r hen ffefrynnau megis
Cynganeddu, Pilates a'r Gerddorfa Ukulele, byddwn
hefyd yn cynnal teithiau tywys, clwb Coffi a Chlonc
newydd a chwrs Cymorth Cyntaf. Dyma i chi flas o
arlwy’r Mentrau dros yr wythnosau i ddod...

Teithiau Tywys

Yn ein taith gyntaf ar fore Mawrth, 10 Medi, byddwn
yn ymweld ag Arddangosfa 'Y Cymoedd yn
Amgueddfa Genedlaethol Caerdydd. Yna, ar fore lau,
3 Hydref, bydd Sara Huws yn ein cyflwyno i rai o
drysorau Casgliadau Arbennig ac Archifau Prifysgol
Caerdydd. Am ddim.

Taith Arddio ym Mharc Bute

Dewch am dro ar fore Sadwrn, 14 Medi (10:00-12:00)
i ddysgu mwy am blanhigion Gerddi Bute dan
arweiniad Eirlys o ‘Bwyta Ein Gerddi’. Bydd cyfle i
ymweld & Siop Blanhigion y Parc a phrynu paned yn y
caffi. Cost: £4.

Coffi a Chlonc: Hyb Rhydypennau

Dewch draw i Hyb Rhydypennau i gael paned a
chlonc gyda'n gwirfoddolwyr gwych! Bydd sesiynau
galw heibio'n cael eu cynnal bob yn ail fore lau o 12
Medi rhwng 10:30 a 11:30. Mae croeso i siaradwyr
rhugl a'r rhai sy'n dysgu Cymraeg. Am ddim.

Sgwrs y Mis

Ar ddechrau’r tymor newydd o sgyrsiau, bydd yr Athro
Geraint Vaughan yn gofyn ‘A yw newid hinsawdd yn
cyflymu?’ O ganol 2023 i haf 2024, roedd tymheredd y
Ddaear ar gyfartaledd yn boethach nag erioed o'r
blaen - a hynny o bell ffordd. Ai arwydd o newid
sylfaenol ym mhatrwm yr hinsawdd yw hyn, neu
ganlyniad i ffactorau arbennig fydd yn diflannu erbyn
diwedd 20247 Cawn glywed mwy yn y sgwrs Zoom,
nos Lun, 23 Medi am 7.30. Am ddim.

Cynganeddu

Bydd y dosbarthiadau Cynganeddu’n ail-ddechrau nos
Fawrth, 8 Hydref gydag Aron Pritchard wrth y llyw
gydar criw profiadol am 18:30-19:45. Gethin Wyn
Davies fydd yn arwain y sesiynau i ddechreuwyr
rhwng 19:45 a 21:00. Cynhelir y dosbarthiadau yng
nghanolfan Chapter bob yn ail wythnos. Mae opsiwn i
ymuno ar-lein hefyd yn y sesiwn i ddechreuwyr. Cost:
£95 am 10 wythnos.

24

Y Gerddorfa Ukulele

Bydd Mei Gwynedd a'r criw yn cwrdd yn Chapter bob
nos Fercher o 25 Medi (7.00-9.00) i ymarfer, canu a
mwynhau. Mae croeso i aelodau hen a newydd
ymuno yn yr hwyl. Cost: £80 am 10 sesiwn.

Ffitrwydd/Lles

Bydd Tai Chi yn ail-ddechrau ddydd Llun, 9 Medi yn
Hyb Rhydypennau ond mae'r cwrs bellach yn llawn.
Mae dal cyfle i gofrestru ar gyfer Pilates (bob nos
Fawrth yn Festri Salem o 10 Medi, £78 am 12
wythnos). Yn y Fro, cynhelir cwrs loga newydd ar
gyfer mamau beichiog yn Neuadd Goffa Llandochau o
brynhawn Mawrth, 10 Medi (£40 am 4 wythnos).

Cwrs Cymorth Cyntaf

A fyddech chi'n gwybod beth i'w wneud petai rhywun
yn cael damwain neu drawiad ar y galon? Bydd cyfle i
ddysgu sgiliau cymorth cyntaf brys ar ein cwrs undydd
Lefel 3, ddydd Gwener, 20 Medi yn yr Hen Lyfrgell.
Pris: £90

Mewn Tiwn

Y gitarydd clasurol Rhisiart Arwel fydd yn ymuno & ni
yng Nghanolfan Beulah, Rhiwbeina fore Llun, 30 Medi
ar gyfer ein cyngerdd ddiweddaraf. Mae rhaglen
Rhisiart yn cynnwys cerddoriaeth o bob rhan o’r byd -
gyda phwyslais arbennig ar gerddoriaeth o Gymru,
Sbaen a de America. Bydd y drysau’n agor am 11:15
a’r gyngerdd yn dechrau am 11:30.

Siaradwyr Newydd

Byddwn ni'n ymuno & Dysgu Cymraeg Caerdydd a
swyddogion addysg yr Amgueddfa fore lau, 12 Medi
ar gyfer bore o weithgareddau ar gyfer dysgwyr yn
Sain Ffagan. Yna, ar ddiwedd y mis, bydd cyfle i
gwrdd ar Zoom wrth i'r bore coffi misol ail-ddechrau ar
27 Medi.

Plant a Phobl Ifainc

Cadwch lygad ar ein gwefan ar gyfer manylion ein
gweithgareddau a chlybiau i blant a phobl ifanc.
Ymhlith y sesiynau newydd mae clybiau dawns a ioga
i blant mewn blynyddoedd 3 i 6.

Cadwch y dyddiad:

Gwnio a Thecstiliau - Cyfres newydd o wersi yn
canolbwyntio ar sgiliau gwnio yn defnyddio peiriant.
Yn dechrau 30 Medi yn yr Atrium.

Cwrs Zoom yng nghwmni Dr Huw Giriffiths: Chwyldro
Addysgiadol yng Nghymru yn trafod gwahanol
agweddau ar ddysgu Hanes yn ysgolion Cymru. Tair
nos Lun am 7.30 yn dechrau, 7 Hydref.

Gwefan: mentercaerdydd.cymru /
menterbromorgannwg.cymru

Facebook: @m.caerdydd / @MIBroMorgannwg
Instagram: @mentercaerdydd /
@menterbromorgannwg

E-bost / Ffén: post@mentercaerdydd.cymru /
029 2068 9888

